
DIBAJI

Mtihani wa Kumaliza Elimu ya Msingi (PSLE) mwaka 2021 katika somo la
Sayansi na Teknolojia uliandaliwa kwa lengo la kutahini umabhiri wa
watahiniwa katika Sayansi na Teknolojia na ufanisi katika utekelezaji wa
muhtasari mpya wa somo la Sayansi na Teknolojia wa Elimu Msingi wa
mwaka 2016 kwa darasa la lll - VII. Lengo la uchambuzi huu ni kutoa
mrejesho kwa walimu, watunga sera, watunga mitaala na wadau wengine
wa elimu kuhusu namna watahiniwa walivyojibu maswali ya mtihani. Hii ni
kwa sababu ubora wa majibu ya watahiniwa katika mtihani ni miongoni
mwa viashiria vinavyoonesha kuwa watahiniwa waliweza/hawakuweza
kujifunza kwa ufasaha katika somo la Sayansi na Teknolojia.

Kwa ujumla, uchambuzi unaonesha kuwa, ufaulu mzuri wa watahiniwa
ulichangiwa na kuwa na maarifa ya kutosha kuhusu dhana zilizopimwa.
Watahiniwa walioshindwa maswali kwa usahihi walikosa umabhiri wa
kutosha katika dhana zilizotahiniwa, kuelewa vema matakwa ya swali
husika na kushindwa kufuata maelekezo ya mtihani na kutomudu stadi za
KKK na hivyo kutoa majibu yasiyohusiana na kilichoulizwa.

Baraza la Mitihani la Tanzania lina matumaini kuwa, mrejesho uliotolewa
katika taarifa hii utawawezesha wadau wa elimu kuhusu maendeleo ya
kielimu katika ngazi ya elimu ya msingi hasa katika somo la Sayansi na
Teknolojia. Aidha, mrejesho huu utawezesha wadau wa elimu kubaini
hatua stahiki zinazopaswa kuchukuliwa ili kuboresha ufaulu wa watahiniwa
katika mitihani ijayo.

Mwisho, Baraza la Mitihani la Tanzania linatoa shukrani za dhati kwa
Maafisa Mitihani na wadau wengine wote walioshiriki kuandaa taarifa hii

katika hatua zake mbalimbali.
%

Dkt. Chérles E. Msonde
KATIBU MTENDAJI



1.0

UTANGULIZI

Mtihani wa Kumaliza Elimu ya Msingi (PSLE) kwa mwaka 2021
katika somo la Sayansi ulilenga kupima umabhiri ulioainishwa katika
muhtasari wa somo la Sayansi na Teknolojia wa Elimu Msingi kwa
darasa la Ill - VII wa mwaka 2016 na umezingatia fomati ya upimaji
ya mwaka 2020. Idadi ya watahiniwa walioandikishwa ilikuwa
1,132,084 kati yao 1,107,800 (97.85%) ndio waliofanya mtihani.
Uchambuzi wa ufaulu wa watahiniwa unaonesha kuwa watahiniwa
922,168 (83.28%) walifaulu mtihani.

Taarifa hii inawasilisha takwimu na ufafanuzi kuhusu viwango vya
ufaulu wa watahiniva kwa kila swali na kila mada. Maswali
yaliyochambuliwa yamegawanyika katika sehemu A na B.
Uchambuzi wa majibu ya watahiniwa katika sehemu A ulifanyika
kwa mujibu wa machaguo yao ambayo ni A, B, C, D na E. Sababu
zilizowafanya watahiniwa kuamua kuchagua machaguo kwa kila
swali zimetolewa. Herufi ya jibu sahihi imewekewa alama ya nyota
(*) katika majedwali na chati. Aidha, idadi na asilimia ya watahiniwa
ambao hawakufuata maelekezo ya namna ya kujibu swali pamoja
na wale ambao hawakuandika chochote kuashiria kuwa hawakuwa
na stadi za Kusoma Kuandika na Kuhesabu iliwekwa katika
uchambuzi na kupewa jina “mengine” kama inavyoonekana katika
majedwali na chati zilizotumika katika taarifa hii.

Uchambuzi wa majibu ya watahiniwa katika sehemu B uliangalia
ubora wa majibu yaliyotolewa na watahiniwa na ufaulu katika swali
husika. Vielelezo vinavyoonesha majibu mazuri na mabaya ya
watahiniwa vimetumika kuonesha uwezo wa watahiniwa Kkatika
kujibu maswali. Takwimu za ufaulu zimewasilishwa kwa kutumia
chati mbalimbali.

Kwa ujumla, taarifa hii ina sehemu tano, ambazo ni utangulizi,
uchambuzi wa majibu ya watahiniwa kwa kila swali, uchambuzi wa
ufaulu wa watahiniva kwa kila mada, hitimisho, maoni na
mapendekezo. Muhtasari wa viwango vya ufaulu kwa kila mada
umeoneshwa katika Kiambatisho kilichopo mwishoni mwa taarifa hii.
Viwango hivyo vimeoneshwa katika makundi ya ufaulu
yaliyogawanywa sehemu tatu ambazo ni vizuri, wastani na hafifu.

2.0

2.1

Makundi haya yametokana na mfiko wa asilimia kama ifuatavyo: 60
— 100 = Vizuri, 40 — 59 = Wastani, na 0 — 39 = Hafifu.

UCHAMBUZI WA MAJIBU YA WATAHINIWA KATIKA KILA
SWALI

Sehemu hii inachambua ufaulu wa watahiniwa katika sehemu A na
B.

Sehemu A: Maswali ya Kuchagua Jibu Sahihi

Sehemu hii ilikuwa na jumla ya maswali 40. Mtahiniwa alitakiwa
kujibu maswali yote kwa kuchagua herufi ya jibu sahihi kisha
kuweka kivuli katika herufi ya jibu hilo kwenye fomu ya kujibia
(OMR) aliyopewa. Uchambuzi wa majibu ya watahiniwa katika
sehemu hii ni kama ifuatavyo:

Swalilal: Mfumo wa utoaji takamwili katika mwili wa binadamu
umeundwa na ogani kuu nne. Ogani ipi inahusika na
utoaji wa kabonidayoksaidi na maji katika hali ya

mvuke?
A Mapafu B Figo C Ini
D Pua E Ngozi

Swali lilitoka katika umahiri wa kutunza afya na mazingira na lilipima
umahiri wa mtahiniwa katika kubaini kazi za mapafu katika utoaji wa
taka mwili. Swali lilijibiwa na watahiniwva 1,091,915 (98.57%)
ambapo kati yao, watahiniwa 428,075 (38.64%) walijibu kwa usahihi
na watahiniwa 663,840 (59.92%) walishindwa kutambua jibu sahihi.
Jedwali Na. 1 linaonesha asilimia ya watahiniwa kwa kila chaguo.

Jedwali Na. 1: Idadi na Asilimia ya Watahiniwa katika Kila

Chaguo
Chaguo A* B C D E Mengine
Idadi ya 428,075 | 140,046 | 57,999 | 162,872 | 302,923 | 15,885
Watahiniwa
Asilimiaya | 38.64 12.64 5.24 14.70 27.34 1.43
Watahiniwa




Uchambuzi wa majibu ya watahiniwa unaonesha kuwa, watahiniwa
waliochagua jibu sahihi A, Mapafu walikuwa na maarifa ya kutosha
kuhusu dhana ya mapafu kutoa kabonidaiyoksaidi na maji ya ziada
katika hali ya mvuke kama takamwili.

Kwa upande mwingine watahiniwa 663,840 sawa na asilimia 59.92
walishindwa kuelewa kazi za mapafu katika utoaji wa taka mwili.
Kwa mfano, watahiniwa waliochagua kipotoshi B, Figo hawakuwa na
uelewa kuwa kazi ya figo ni kuchuja damu iliyo na uchafu kama
yurea, chumvichumvi, kemikali za mabaki ya dawa na maji ya ziada
kwa njia ya mkojo. Watahiniwa waliochagua kipotoshi C, Ini
hawakuwa na uelewa wa kazi ya ini ambayo ni kuondoa sumu na
kusaga vyakula vyenye mafuta na protini. Waliochagua kipotoshi D,
Pua hawakutambua kuwa pua hutumika kuingiza hewa ya oksijeni
mwilini na kutoa hewa ya kabonidaiyoksaidi. Waliochagua E, Ngozi
hawakuelewa kuwa ngozi inahusika na utoaji wa taka mwili kama
maji, chumvichumvi na kiwango kidogo cha yurea kwa njia ya jasho.
Hii inadhihirisha kuwa, watahiniwa hawa hawakuwa na umabhiri wa
kazi za mifumo mbalimbali ya utoaji taka mwili katika mwili wa
binadamu.

Swalila2: Mzee alionekana akiyumbayumba barabarani baada
ya kunywa pombe nyingi. Je, ni sehemu gani ya sikio
iliathiriwa na pombe?

Kikuku

Ngoma ya sikio

Vifereji nusuduara

Koklea

Neva za akustika

mooO o>

Swali lilitungwa kutoka katika umahiri wa kutunza afya na mazingira
hususan katika kutambua mifumo mbalimbali ya mwili wa binadamu.
Swali lilipima uelewa wa watahiniwa kuhusu kazi za sehemu za
sikio. Swali lilijibiwa na watahiniwa 1,090,075 (98.40%). Kiwango
cha kufaulu katika swali hili kilikuwa hafifu kwani watahiniwa
852,774 (76.98%) walishindwa kujibu kwa usahihi. Kwaupande
mwingine watahiniwa 237,301 (21.42%) walijibu swali hili kwa
usahihi. Muhtasari wa ufaulu wa watahiniwa katika swali hili
unaoneshwa katika Chati Na.1.

Chati Na. 1: Ufaulu wa Watahiniwa katika Swali la 2

Chati Na.l inaonesha kuwa asilimia 76.98 ya watahiniwa
walishindwa kuchagua jibu sahihi. Hii ililifanya swali hili kuwa na
kiwango hafifu cha kufaulu.

Watahiniwa walioshindwa kujibu swali hili walichagua kati ya
vipotoshi A, B, D na E. Wale waliochagua kipotoshi A, Kikuku
hawakuelewa kuwa kazi ya kikuku ni kupokea mawimbi ya sauti
kutoka kwenye ngoma ya sikio na kuyasafirisha hadi kwenye sikio la
ndani. Watahiniwa waliochagua kipotoshi B, Ngoma ya sikio
hawakuwa na umahiri wa kubaini kazi ya ngoma ya sikio ambayo ni
kukuza mawimbi ya sauti. Pia, waliochagua kipotoshi D, koklea
hawakuelewa kuwa koklea husafirisha mawimbi ya sauti kupitia
neva ya oditori. Aidha, waliochagua kipotoshi E, Neva za akaustika
hawakuelewa kuwa akaustika hupeleka mawimbi ya sauti kwenye
ubongo kwa ajili ya kutafsiriwa. Majibu haya yanaonesha kuwa
watahiniwa wengi walikosa ufahamu kuhusu kazi za sehemu za
sikio pamoja na dosari zinazoweza kutokea kwenye mfumo wa
fahamu hususan katika sikio.

Kwa upande mwingine, watahiniwa 237,301 (21.42%) walijibu swali
hili kwa usahihi kwa kuchagua C, Vifereji nusuduara. Watahiniwa

hawa walifahamu kuwa virefeji nusuduara huuweka mwili katika
msawazo.

Swali la 3: Baadhi ya watu wana matatizo ya kutoona vizuri wakati
wa usiku. Matatizo haya yanasababishwa na ukosefu
wa vitamini ipi?

A A B Bl C B2 D D E C

Swali lilipima umabhiri wa watahiniwa kuhusu umuhimu wa vitamini
katika mwili wa binadamu. Swali hili lilijibiva na watahiniwa
1,089,066 (98.31%) kati yao watahiniwa 424,519 (38.32%) walijibu
kwa usahihi na watahiniwa 664,547 (59.99%) walishindwa kutambua
jibu sahihi. Kwa ujumla, ufaulu wa watahiniwa katika swali hili
ulikuwa hafifu kama muhtasari wa takwimu za ufaulu unavyoonesha
katika Jedwali Na. 2.

Jedwali Na. 2: Idadi na Asilimia ya Watahiniwa katika Kila

Chaguo
Chaguo A* B C D E Mengine
Idadi ya 424,519 | 145,532 | 180,527 | 154,814 | 183674 | 18,734

Watahiniwa

Asilimiaya | 38.32 13.14 16.30 13.97 16.58 1.69
Watahiniwa

Jedwali Na. 2 linaonesha kuwa, asilimia 38.32 ya watahiniwa
walichagua jibu sahihi A, Vitamini A. Watahiniwa walielewa kuwa,
upungufu wa vitamini A husababisha kutokuona vizuri wakati wa
usiku.

Zaidi ya nusu ya watahiniwa (59.99%) walishindwa kujibu swali hili
kwa usahihi, kwa kuwa hawakuwa na maarifa ya kutosha kuhusu
umuhimu wa vitamini katika mwili wa binadamu. Kwa mfano,
waliochagua kati ya vipotoshi B, Vitamini B1 na C, Vitamini B2
hawakuelewa kuwa, vitamini B1 husaidia kulinda ngozi na vitamini
B2 husaidia kuimarisha fizi. Watahiniwa waliochagua kipotoshi D,
Vitamini D hawakuelewa kuwa vitamini D husaidia kuimarisha
mifupa, meno na ubongo. Pia, watahiniwa waliochagua kipotoshi E,
Vitamini C hawakuelewa kuwa upungufu wa vitamini C mwilini

husababisha vidonda mdomoni. Hii inaashiria kuwa watahiniwa
walikosa umabhiri wa kubaini umuhimu wa vitamini.

Swali la4: Mama alikuwa akihisi kizunguzungu na mwili kuishiwa
nguvu. Baada ya daktari kumfanyia uchunguzi alibaini
kuwa ana upungufu wa damu. Je, utamshauri ale
vyakula vya aina gani?

Vyakula vyenye sukari ya kutosha.

Vyakula vyenye madini ya ayani.

Vyakula vyenye mafuta ya kutosha.

Vyakula vya wanga pekee.

Vyakula visivyo na chumvi.

mooOw>

Swali lilipima umabhiri wa watahiniwa kuhusu umuhimu wa madini ya
ayani katika mwili wa binadamu. Jumla ya watahiniwa 1,090,421
(98.43%), walijibu swali hili. Ufaulu wa jumla ulikuwa wa wastani
kwa kuwa asilimia 57.93 ya watahiniwa walijibu swali hili kwa
usahihi. Aidha, asilimia 40.51 ya watahiniwa hawakuweza kujibu
kwa usahihi. Chati Na. 2 inaonesha takwimu za ufaulu katika swali
hili.

Chati Na. 2 inaonesha kuwa zaidi ya nusu ya watahiniwa (57.93%)
waliochagua jibu sahihi B, Vyakula vyenye madini ya ayani walikuwa

6



na uelewa wa kutosha kuhusu umuhimu wa madini ya ayani ambayo
huongeza seli hai nyekundu za damu katika mwili wa binadamu.

Jumla ya watahiniwa 448,715 (40.51%) walishindwa kujibu swali hili
kwa usahihi kwa sababu hawakuwa na umabhiri kuhusu umuhimu wa
madini katika mwili wa bianadamu. Kwa mfano, waliochagua kati ya
vipotoshi A, Vyakula vyenye sukari ya kutosha na C, Vyakula
vyenye mafuta ya kutosha hawakuelewa kuwa vyakula hivyo
huupatia mwili joto na nguvu. Watahiniwa waliochagua kipotoshi D,
Vyakula vya wanga pekee walishindwa kuelewa kuwa kazi ya
vyakula vya wanga katika mwili wa binadamu ni kuupa nguvu mwili
na sio kuongeza damu. Watahiniwa waliochagua kipotoshi E,
Vyakula visivyokuwa na chumvi hawakuwa na uelewa kuwa kiasi
kidogo cha chumvi huhitajika katika mwili wa binadamu na siyo
kukosekana kabisa. Aidha, chakula chenye chumvi hakiongezi damu
mwilini. Hii inadhihirisha kuwa watahiniwva hawa hawakuwa na
uelewa kuhusu aina ya vyakula vinavyoweza kuongeza damu
mwilini.

Swali la5: Rafiki yako anashindwa kuona vizuri mpira uliowekwa
karibu naye. Je, utamshauri atumie aina gani ya

miwani?
A Lenzi mbinuko B Lenzi mbonyeo
C Lenzi mbili D Lenzi kubwa

E Lenzi ndogo

Swali lilipima umabhiri wa watahiniwa kuhusu matumizi ya aina za
lenzi na kazi zake katika kurekebisha dosari za macho. Ufaulu wa
ujumla katika swali hili ulikuwa wa wastani kwani watahiniwa
609,696 (55.04%) walijibu kwa usahihi. Watahiniwa waliobaki
482.643 (43.57%) walishindwa kujibu swali kwa usahihi. Muhtasari
wa ufaulu wa watahiniwa katika swali hili umeoneshwa katika Chati
Na.3



Jedwali Na. 3: Idadi na Asilimia ya Watahiniwa katika Kila
Chaguo

Chaguo A* B C D E Mengine

Idadi ya 609,696 | 403,299 | 30,074 | 24,831 | 24,439 | 15,461
Watahiniwa

Asilimia ya 55.04 36.41 2.71 2.24 2.21 1.40
Watahiniwa

Jedwali Na. 3 linaonesha kuwa, asilimia 55.04 ya watahiniwa
waliweza kuchagua jibu sahihi A, Lenzi mbinuko. Watahiniwa hawa
walifahamu kuwa, lenzi mbinuko hukusanya miale ya mwanga
iliyotawanyika na kuifanya itue kwenya retina hivyo kumwezesha
mtu kuona vitu vilivyo karibu naye kwa usahihi.

Wakati huohuo, asilimia 43.57 ya watahiniwa waliochagua kati ya
vipotoshi B, C, D na E hawakuwa na maarifa kuhusu matumizi ya
lenzi katika kurekebisha dosari za macho. Kwa mfano, watahiniwa
waliochagua kipotoshi B, Lenzi mbonyeo walishindwa kuelewa kuwa
lenzi mbonyeo hutawanya miale ya mwanga na kuiwezesha kutua
kwenye retina, hivyo lenzi hii hutumiwa na watu wenye matatizo ya
macho ya kutokuona vitu vilivyoko mbali. Pia, waliochagua vipotoshi
C, Lenzi mbili; D, Lenzi kubwa na E, Lenzi ndogo hawakuwa na
uelewa kuhusu aina za lenzi na kazi yake. Hii inadhihirisha kuwa,
watahiniwa hao walikosa umabhiri katika kutambua aina za lenzi kazi
/tabia zake.

Swali la 6: Kaka yangu alijikata kwenye kidole wakati alipokuwa
anamenya viazi vitamu. Alifunga jeraha kwa kutumia
bandeji, lakini damu iliendelea kutoka kwa muda mrefu.
Je, damu ya kaka yangu ilikuwa na upungufu gani?

A Seli hai nyeupe B Chembe sahani
C Plazima D Madini
E Seli hai nyekundu

Swali lilipima umahiri wa watahiniwa kuhusu kasoro zinazoweza
kutokea katika mfumo wa damu. Jumla ya watahiniwa 1,090,588
(98.45%) walijibu swali hili ambapo kati yao watahiniwa 458,290
(41.37%) walijibu kwa usahihi na watahiniwa 632,298 (57.08%)
hawakuweza kujibu kwa usahihi. Kwa ujumla, ufaulu wa watahiniwa

katika swali hili ulikuwa wa wastani kama muhtasari katika Jedwali
Na. 4 unavyoonesha

Jedwali Na. 4: Idadi na Asilimia ya Watahiniwa katika Kila

Chaguo
Chaguo A B* C D E Mengine
Idadi ya 173,176 | 458,290 | 179,349 | 92,723 | 187,050 | 17,212
Watahiniwa
Asilimiaya 15.63 41.37 16.19 8.37 16.88 1.55
Watahiniwa

Jedwali Na. 4 linaonesha kuwa asilimia 41.37 ya watahiniwa
waliochagua jibu sahihi B, Chembe sahani walikuwa na uelewa wa
kazi ya chembe sahani ambayo ni kuzuia damu isitoke katika jeraha.

Kwa upande mwingine watahiniwa 632,298 (57.08%) walichagua
majibu yasiyo sahihi kwa sababu hawakuwa na maarifa ya kutosha
kuhusu kasoro mbalimbali zinazoweza kutokea katika mfumo wa
damu. Kwa mfano, waliochagua kipotoshi A, Seli hai nyeupe za
damu hawakuwa na uelewa kuwa kazi ya seli hai nyeupe za damu
ni kulinda mwili kwa kupambana na vimelea vya magonjwa.
Watahiniwa waliochagua kipotoshi C, Plazima walishindwa kuelewa
kuwa kazi ya plazima ni kusafirisha virutubisho, vichocheo na protini
katika mwili wa binadamu. Si hivyo tu, plazima hurekebisha joto la
mwili. Watahiniwa waliochagua kipotoshi D, Madini walikosa uelewa
kuwa madini huimarisha tishu za mwili na kusaidia mmeng’enyo wa
chakula. Watahiniwa waliochagua kipotoshi E, Seli hai nyekundu za
damu hawakutambua kuwa seli hai nyekundu za damu husafirisha
hewa ya oksijeni na kabonidaiyoksaidi katika mwili wa binadamu.

Swali la7: Wakulima walielimishwa na mtaalam wa kilimo kuacha
kutumia njia za kilimo zinazosababisha mmomonyoko
wa udongo. Je, ni njia ipi hawapaswi kuitumia
wakulima hao?

Kupanda miti shambani.

Kulima kwa matuta.

Kulima kwa kufuata kontua.

Kulima kwa kufuata ngazi.

Kusafisha shamba kwa kutumia moto.

mooOw >

Swali lilipima umabhiri wa watahiniwa kuhusu njia za utunzaji wa
udongo na shughuli zinazoharibu udongo. Swali lilijibiwa na
watahiniwa 1,091,813 (98.56%) ambapo kati yao, 604,775 (54.59%)
walijibu kwa usahihi na watahiniwa 487,038 (43.96%) walishindwa.
Idadi na asilimia ya watahiniwa katika kila chaguo imeoneshwa
kwenye Jedwali Na. 5.

Jedwali Na. 5: Idadi na Asilimia ya Watahiniwa katika Kila

Chaguo
Chaguo A B C D = Mengine
Idadi ya
Watahiniwa | 90:168 | 140,531 | 137,695 | 118,644 | 604,775 | 15,987

Asilimia ya 8.14 12.69 12.43 10.71 54.59 1.44
Watahiniwa

Uchambuzi wa majibu ya watahiniwa unaonesha kuwa watahiniwa
walioweza kuchagua jibu sahihi E, Kusafisha shamba kwa kutumia
moto walikuwa na ufahamu wa kutosha kuhusu shughuli ambazo
huathiri udongo. Walifahamu kuwa kuchoma moto shamba huondoa
mimea na hivyo kufanya udongo kuathirika kwaurahisi na
mmomonyoko unaosababishwa na maiji.

Kwa upande mwingine, watahiniwa 487,038 (43.96%) waliochagua
kati ya vipotoshi A, Kupanda miti shambani, B, Kulima kwa matuta,
C, Kulima kwa kufuata kontua na D, Kulima kwa kufuata ngazi
hawakuelewa kuwa njia hizo zinazotumika kutunza udogo.
Watahiniwa hao, hawakuwa na uelewa wa kutosha kuhusu njia
zinazoleta athari kwenye udongo. Njia hizo ni pamoja na kusafisha
shamba kwa kutumia moto. Vilevile, hawakutambua kuwa, kupanda
miti shambani, kulima kwa matuta, kulima kwa kufuata kontua na
kulima kwa kufuata ngazi ni njia zinazotumika katika kilimo kuzuia
mmomonyoko wa udongo.

Swalila8: Ni kundi lipi linawakilisha wanyama wenye uti wa
mgongo?

Nyoka, Punda, Konokono na Fisi.
Mjusi, Kipepeo, Pundamilia na Simba.
Mamba, Swala, Tembo na Panzi.
Swala, Mamba, Kiboko na Twiga.
Konokono, Kaa, Tembo na Pundamilia.

mooOw>»

Swali lilipima umahiri wa watahiniwa kuhusu dhana ya makundi ya
wanyama wenye uti wa mgongo na wasio na uti wa mgongo. Ufaulu
wa jumla wa watahiniwa katika swali hili ulikuwa mzuri kwani kati ya
watahiniwa 1,093,281 (98.69%) waliojibu swali hili, watahiniwa
793,163 (71.60%) walijibu kwa usahihi. Watahiniwa waliobaki,
300,118 (27.09%) walishindwa. Chati Na. 3 inaonesha idadi na
asilimia ya watahiniwa kwa kila chaguo.

Chati Na.3: Ufaulu wa Watahiniwa katika Swali la 8

Takwimu katika Chati Na.3 linaonesha kuwa, asilimia. 71.60 ya
watahiniwa waliweza kuchagua jibu sahihi D, Swala, Mamba, Kiboko
na Twiga. Watahiniwma hawa walikuwa na uelewa wa kutosha
kuhusu dhana ya wanyama wenye uti wa mgongo na wasio na uti
wa mgongo.

Licha ya ufaulu mzuri, asilimia 27.09 ya watahiniwa walishindwa
kujibu swali hili kwani walichagua vipotoshi kati ya A, Nyoka, Punda,
Konokono na Fisi; B, Mjusi, Kipepeo, Pundamilia na Simba; C,
Mamba, Swala, Tembo na Panzi na E, Konokono, Kaa, Tembo na
Pundamilia. Watahiniwa hawa walishindwa kuelewa kuwa kipepeo,
panzi, konokono na kaa wako katika kundi la anthropoda ambalo ni
kundi la wanyama wasio na uti wa mgongo. Majibu haya,
yanadhihirisha kuwa watahiniwa hao hawakuwa na umahiri wa
kubaini makundi ya wanyama wenye uti wa mgongo kati ya wale
wasio na uti wa mgongo.

Swalila9: Mdogo wako alistaajabu kuiona alama ya fuvu la
kichwa kwenye nguzo za umeme na kwenye makopo
ya dawa za chooni. Alama hiyo kwenye sehemu hizo
huashiria nini?

A Sumu au hatari

B Inashika moto

C Inamomonyoa na kuunguza
D Inalipuka

E Inakereketa

Swali lilipima umahiri wa watahiniwa kuhusu matumizi ya alama
mbalimbali za usalama katika mazingira. Ufaulu wa watahiniwa
katika swali hili ulikuwa mzuri kwani watahiniwa 902,633 (81.48%)
walijibu swali hili kwa usahihi. Aidha, watahiniwa 191,488 (17.29%),
walishindwa kujibu swali hili kwa usahihi. Ufaulu wa watahiniwa
katika swali hili umeoneshwa katika Chati Na.4.

Chati Na.4: Ufaulu wa Watahiniwa katika Swali la 9

Takwimu katika Chati Na.4 zinaonesha kuwa asilimia 81.48 ya
watahiniwa walichagua jibu sahihi A, Sumu au hatari. Watahiniwa
hawa walielewa matumizi sahihi ya alama ya fuvu la kichwa ambapo
huwekwa kwenye transfoma, nguzo za umeme, vyombo vyenye
kemikali zenye sumu kama vile dawa za kusafishia choo, kuogeshea
mifugo na sumu za kuulia wadudu na wanyama waharibifu. Hii
inadhihirisha kuwa, watahiniwa hao walikuwa na umahiri wa kutosha
kuhusu alama za tahadhari.

Kwa upande mwingine, asilimia 17.29 ya watahiniwa walishindwa
kujibu swali hili kwa usahihi. Watahiniwa hao hawakuwa na maarifa
ya kutosha kuhusu alama ya fuvu la kichwa. Kwa mfano, watahiniwa
waliochagua kipotoshi B, Inashika moto hawakuelewa kuwa alama
inayowakilisha kimiminika kinachoshika moto huwekwa kwenye
viwatilifu na mafuta ikiwemo petrol, dizeli na dawa za kuondoa na
kung’arisha rangi. Watahiniwva waliochagua kipotoshi C,
Inamomonyoa na kuunguza hawakuelewa kuwa alama inayowekwa
kwenye kimiminika kinachomomonyoa huwekwa kwenye kemikali
kama vile asidi kolevu na betri za magari. Aidha, waliochagua
kipotoshi D, Inalipuka hawakuelewa kuwa alama inayowekwa
kuwakilisha mlipuko huwekwa kwenye vitu kama sumu za kuua

magugu, dawa za kuyeyushia rangi za mafuta na kemikali
zinazotumika maabara. Watahiniwa waliochagua kipotoshi E,
Inakereketa hawakuelewa kuwa alama inayowakilisha kemikali
inayokereketa huwekwa kwenye vyombo vyenye dawa au kemikali
zinazosababisha kukereketa au kuwasha kama vile, dawa kali za
kusafishia choo na dawa za kuulia wadudu. Hivyo, watahiniwa hao
hawakuwa na umahiri wa kutosha juu ya matumizi ya alama za
usalama katika mazingira.

Swali la 10: Wanafunzi wa Darasa la Tano walifanya jaribio la
kutengeneza sakiti rahisi kwa kutumia seli kavu, waya
na balbu. Je, ni kundi lipi lilifanikiwa kuwasha balbu?

B

+:Il_—|.O
0

[ [
A B C D E

Swali lilipima umahiri wa watahiniwa katika kutambua sakiti kamili.
Ufaulu wa jumla wa watahiniwa katika swali hili ulikuwa wa wastani
kwani watahiniwa 639,922 (57.77%) walijibu kwa usahihi.
Watahiniwa wengine 450,845 (40.70%) walishindwa kujibu kwa
usahihi. Muhtasari wa ufaulu wa watahiniwa katika swali hili
umeoneshwa katika Jedwali Na. 6.

Jedwali Na. 6: ldadi na Asilimia ya Watahiniwa katika Kila

Chaguo
Chaguo A B C D* E Mengine
Idadi ya 47,779 | 109,101 | 238,455 | 639,922 | 55,510 | 17,033
Watahiniwa
Asilimiaya 431 9.85 21.53 57.77 5.01 1.54
Watahiniwa

Takwimu katika Jedwali Na. 6 zinaonesha kuwa, asilimia 57.77 ya
watahiniwa waliochagua jibu sahihi D walikuwa na uelewa wa
kutosha kuhusu sakiti kamili.

Kwa upande mwingine, asilimia 40.70 ya watahiniwa walishindwa
kutambua sakiti kamili na hivyo, walichagua kati ya vipotoshi A, B, C
na E. Kwa mfano, watahiniwa waliochagua kati ya vipotoshi A na E
walishindwa kuelewa kuwa, Kkatika vipotoshi hivi waya
hazikuunganishwa kwenye ncha hasi ya betri. Pia, waliochagua
kipotoshi B hawakugundua kuwa balbu haikuunganishwa kwenye
ncha chanya ya betrii Wengine waliochagua kipotoshi C
walishindwa kutambua kuwa waya haukuunganishwa kwenye balbu
na kufanya balbu isiwake. Watahiniwa hao hawakutambua kuwa ili
balbu iwake inahitaji muunganiko sahihi wa chanzo cha umeme
ambacho ni seli kavu, waya na balbu. Hii inadhihirisha kuwa,
watahiniva hao hawakuwa na umahiri kuhusu namna ya
kuunganisha sakiti kamili.

Swali la 11: Mwanafunzi alishuhudia jengo la shule likibomoka kwa
kupigwa na radi. Unapendekeza nini kifanyike kwenye
majengo ili tatizo kama hili lisitokee katika majengo
mengine?

Yajengwe kwa mawe.

Yajengwe kwa ukuta mnene.

Yawe na ukuta wa kuzuia radi.

Yafungwe waya wa ethi.

Yafungwe kikinga radi.

moOw>»

Swali hili lilitahiniwa kutoka kwenye umabhiri wa kufanya ugunduzi na
uchunguzi wa kisayansi na kiteknolojia na lilipima uwezo wa
watahiniwa kuhusu namna ya kuzuia madhara ya radi katika
majengo. Jumla ya watahiniwa 1,099,987 (99.29%) walijibu swali hili
kati yao, watahiniwa 608,167 (54.90%) walijibu kwa usahihi na
watahiniwa 482,780 (43.60%) walishindwa kujibu kwa usahihi.
Kiwango cha ufaulu wa watahiniwa katika swali hili ni cha wastani
kama takwimu zinavyoonesha katika Jedwali Na. 7.

Jedwali Na. 7: Idadi na Asilimia ya Watahiniwa katika Kila
Chaguo

Chaguo A B C D E* Mengine

dadiva | 67,786 | 48,890 | 73,324 | 292,780 | 608,167 | 16,853
Watahiniwa

Asilimia ya 6.12 4.41 6.62 26.43 54.90 1.52
Watahiniwa

Jedwali Na.7 linaonesha kuwa, asilimia 54.90 ya watahiniwa
waliweza kuchagua jibu sahihi E, Yafungwe kikinga radi. Watahiniwa
hawa walikuwa na maarifa kuhusu umuhimu wa kikinga radi katika
majengo.

Kwa upande mwingine, watahiniwa walioshindwa kujibu swali hili
kwa usahihi walikuwa hawana umabhiri wa kutosha kuhusu umuhimu
wa kufunga vifaa vya kukinga radi katika majengo. Kwa mfano,
watahiniwa waliochagua kati ya vipotoshi A, Yajengwe kwa mawe;
B, Yajengwe kwa ukuta mnene na C Yawe na ukuta wa kuzuia radi
hawakutambua kuwa kujenga majengo kwa kutumia mawe au ukuta
mnene hakuzuii jengo kupigwa na radi lakini husaidia jengo kuwa
imara na kushindwa kubomoka ikiwa litapigwa na radi. Watahiniwa
waliochagua kipotoshi D, Yafungwe waya wa ethi hawakutambua
kuwa waya wa ethi hutumika kukinga vifaa vya umeme wakati
umeme unapovuja na sio kukinga jengo dhidi ya radi. Hii
inadhihirisha kuwa, watahiniwa hawa hawakuwa na maarifa ya
kutosha kuhusu umuhimu wa kuyakinga majengo dhidi ya radi.

Swali la 12: Mfanyakazi wa kiwanda cha nondo ameingiwa na
chembechembe za chuma machoni na anahitaji
msaada. Je, utafanya nini ili kumsadia?

A Kumuosha uso wake kwa maji safi na sabuni.
B  Kutumia sumaku itakayonasa chembechembe
hizo.
C Kutumia pamba ya masikioni kuziondoa
chembechembe hizo.

Kutumia kitambaa safi kufuta ndani ya jicho.

E  Kumwinamisha chini ili chembechembe hizo

zidondoke.

O

Swali lilitahiniwa kutoka katika umabhiri wa kufanya ugunduzi na
uchunguzi wa kisayansi na kiteknolojia na lilipima uwezo wa
watahiniwa katika kueleza matumizi ya sumaku katika mazingira.
Swali lilijibiwa na watahiniwa 1,090,646 (98.45%) ambapo kati yao
watahiniwa 598,983 (54.07%) walijibou kwa usahihi na 491,663
(44.38%) walishindwa kujibu kwa usahihi. Ufaulu wa jumla wa
watahiniwa katika swali hili ulikuwa wa wastani kama takwimu katika
Jedwali Na. 8 zinavyoonesha.

Jedwali Na. 8: Idadi na Asilimia ya Watahiniwa katika Kila

Chaguo
Chaguo A B* C D E Mengine
Idadi ya
Watahiniwa | 88:391 | 598,983 | 87,134 | 273,691 | 42,447 | 17,154

Asilimia ya 7.98 54.07 7.87 24.71 3.83 1.55
Watahiniwa

Jedwali Na. 8 linaonesha kuwa asilimia 54.07 ya watahiniwa
walichagua jibu sahihi B, Kutumia sumaku itakayonasa
chembechembe hizo. Watahiniwa hawa walitambua kuwa moja ya
matumizi ya sumaku ni kutenganisha vitu vyenye asili ya chuma na
vile visivyo na asili ya chuma.

Hata hivyo, asilimia 44.38 ya watahiniwa waliochagua mojawapo
kati ya vipotoshi A, C, D na E hawakuwa na maarifa kuhusu
matumizi mbalimbali ya sumaku. Kwa mfano, watahiniwa
waliochagua kipotoshi A, Kumuosha uso wake kwa maji safi na
sabuni hawakutambua matumizi ya sumaku katika kutenganisha vitu
vyenye asili ya chuma na visivyokuwa na asili ya chuma. Hivyo
kuwa na dhana potofu kuwa, kumuosha mwathirika kwa maji safi na
sabuni kutaweza kuondoa chembechembe za chuma machoni.
Watahiniwa waliochagua kati ya vipotoshi C, Kutumia pamba ya
masikioni kuondoa chembechembe hizo na D, Kutumia kitambaa
safi kufuta ndani ya jicho hawakutambua kuwa pamba ya masikioni
na kitambaa safi haviwezi kuvuta vitu vyenye asili ya chuma.
Vilevile, watahiniwa waliochagua kipotoshi E, Kumwinamisha chini ili
chembechembe hizo zidondoke hawakutambua kuwa
chembechembe za chuma haziwezi kudondoka kwa kumuinamisha

chini. Hii inadhihirisha kuwa watahiniwa hawa hawakuwa na umabhiri
wa kutosha kuhusu tabia na matumizi ya sumaku.

Swali la 13: John alitazama maji yaliyotulia akaona sura yake.
Kitendo hicho kinaonesha tabia gani ya mwanga?

A Kusafiri B Kupinda C Kupenya
D Kuakisiwa E Kusharabiwa

Swali lilipima umahiri wa watahiniwa kuhusu tabia ya mwanga katika
mazingira. Ufaulu wa jumla wa watahiniwa katika swali hili ulikuwa
wa wastani kwani kati ya watahiniwa 1,089,986 (98.39%) waliojibu
swali hili, watahiniwa 609,243 (55.00%) walijibu kwa usahihi.
Watahiniwa waliobaki, 480,743 (43.40%) walishindwa. Jedwali Na. 9
linaonesha idadi na asilimia ya watahiniwa kwa kila chaguo.

Jedwali Na. 9: Idadi na Asilimia ya Watahiniwa katika Kila

Chaguo
Chaguo A B C D* E Mengine
dadi ya 75.389 | 113,776 | 120,210 | 609,243 | 171368 | 17,814

Watahiniwa

Asilimiaya 6.81 10.27 10.85 55.00 15.47 1.61
Watahiniwa

Jedwali Na. 9 linaonesha kuwa asilimia 55.00 ya watahiniwa
waliweza kujibu swali hili kwa usahihi kwa kuchagua herufi D,
Kuakisiwa. Watahiniwa hawa walitambua kuwa mwanga huakisiwa
pindi unapotua juu ya uso wa maji yaliyotulia na kutengeneza
taswira.

Kwa upande mwingine watahiniwa walioshindwa kujibu swali hili
kwa usahihi hawakuwa na maarifa ya kutosha kuhusu tabia ya
mwanga. Kwa mfano, waliochagua kipotoshi A, Kusafiri
hawakuelewa kuwa mwanga husafiri katika mstari mnyoofu, lakini
siyo tabia iliyosababisha John aone taswira yake. Watahiniwa
waliochagua kipotoshi B, Kupinda hawakuelewa kuwa, kupinda kwa
mwanga hutokea wakati mwanga unapopita katika midia tofauti.
Watahiniwa waliochagua kipotoshi C, Kupenya hawakujua kuwa
mwanga unapogonga sura nyororo kama maji hutengeza taswira.

Hali kadhalika, watahiniwa waliochagua kipotoshi E, Kusharabiwa
walishindwa kutofautisha dhana ya kuakisiwa na kusharabiwa kwa
mwanga ambapo mwanga unaposharabiwa husababisha joto na si
kufanyika kwa taswira ya kitu. Hii inadhihirisha kuwa watahiniwa hao
hawakuwa na maarifa ya kutosha kuhusu tabia za mwanga.

Swali la 14: Sababu ipi inaifanya gesivunde kuwa nzuri kuliko kuni
kama chanzo cha nishati?

Haitoi moshi wakati wa kutumia.

Inatoa gesi ya oksijeni.

Inatoa gesi ya kabonidayoksaidi.

Haina gharama katika uzalishaiji.

Inatumika kwa kiasi kidogo.

mooOw>»

Swali lilipima umabhiri wa watahiniwa kuhusu matumizi ya nishati ya
gesivunde. Kati ya watahiniwa 1,088,752 (98.28%) waliojibu swali
hili watahiniwa 423,650 (38.24%) waliweza kujibu kwa usahihi na
watahiniwa 665,102 (60.04%) walishindwa kujibu kwa usahihi. Kwa
ujumla, ufaulu wa watahiniwa katika swali hili ulikuwa wa hafifu
kama inavyoonekana kwenye muhtasari katika Jedwali Na.10.

Jedwali Na. 10: Idadi na Asilimia ya Watahiniwa katika Kila
Chaguo

Chaguo A* B C D E Mengine

ldadiya | 453650 | 144962 | 101682 | 315668 | 102790 | 19048
Watahiniwa

Asilimiaya | 38.24 13.09 9.18 28.50 9.28 1.72
Watahiniwa

Takwimu zilizowasilishwa katika Jedwali Na. 10 zinaonesha kuwa,
asilimia 38.24 ya watahiniwa walichagua jibu sahihi A, Haitoi moshi
wakati wa kutumia. Watahiniwva hawa walikuwa na uelewa kuwa,
gesivunde haitoi moshi wakati wa kuitumia ikilinganishwa na nishati
ya kuni ambayo hutoa moshi mwingi.

Uchambuzi zaidi unaonesha kuwa, asilimia 60.04 ya watahiniwa
walioshindwa kujibu swali hili kwa usahihi hawakuwa na maarifa ya
kutosha kuhusu matumizi ya nishati ya gesi vunde. Kwa mfano,
waliochagua kipotoshi B, Inatoa gesi ya oksijeni hawakuelewa kuwa
gesivunde haina sifa ya kutoa hewa ya oksijeni badala yake hutoa

hewa kidogo ya kabonidaiyoksaidi. Watahiniwa waliochagua
kipotoshi C, Inatoa gesi ya kabonidaiyoksaidi hawakufahamu kuwa
kuni ndio nishati inayotoa kabonidaiyoksaidi kwa wingi. Watahiniwa
waliochagua kipotoshi D, Haina gharama katika uzalishaji
hawakujua kuwa gesivunde inahitaji gharama kubwa za uwekezaji
wa awali kuliko nishati ya kuni ambayo inahitaji gharama ndogo.
Watahiniwa waliochagua kipotoshi E, Inatumika kwa kiasi kidogo
hawakuwa na uelewa wa kutosha kuhusu wa matumizi ya nishati ya
gesi.

Swali la 15: Mmea hufyonza molekyuli za maji toka kwenye udongo
kupitia kwenye mizizi kwenda sehemu mbalimbali. Ni
njia ipi ambayo mmea hutumia kufyonza maji?

A Osimosisi B Difyusheni C Usambazaji
D Uenezi E Kunyonya

Swali lilipima umabhiri wa watahiniwa kuhusu dhana ya ufyonzaji wa
maji katika mmea. Jumla ya watahiniwa 1,096,882 (99.01%) walijibu
swali ambapo watahiniwa 681,843 (61.55%) walijibu kwa usahihi na
watahiniwa 415,039 (37.47%) walishindwa kujibu kwa usahihi. Kwa
ujumla ufaulu wa watahiniwa katika swali hili ulikuwa hafifu kama
inavyoonekana katika Chati Na.5.

Chati Na. 5: Ufaulu wa Watahiniwa katika Swali la 15

Kama Chati Na. 5 inavyoonesha, asilimia 61.55 ya watahiniwa
walichagua jibu sahihi A, Osimosisi. (Osimosisi ni kitendo cha
molekyuli za maji kusafiri kutoka eneo moja lenye maji mengi
kwenda eneo lenye maji machache kupitia seli hai za mmea zenye
kivambo) Watahiniwa hawa walitambua kuwa mimea hupata maiji
kutoka ardhini kwa kutumia mizizi ambayo ina seli zenye kiwambo
kinachopitisha maji kwa njia ya osimosisi.

Jumla ya watahiniwa 415,039 (37.47%) walishindwa kujibu swali hili
kwa usahihi, kwa kuwa hawakuwa na maarifa ya kutosha kuhusu
dhana ya osimosisi. Watahiniwa hawa hawakutambua kuwa mimea
hufyonza maji taratibu kutoka upande mmoja wa mmea kwenda
mwingine kupitia seli za mmea huo. Kwa mfano, waliochagua
kipotoshi B, Difyusheni hawakutambua kuwa difyusheni ni kitendo
cha atomi au molekyuli kujieneza kutoka sehemu ya ukolevu
mkubwa kwenda sehemu ya ukolevu mdogo. Watahiniwa
waliochagua vipotoshi C, Usambazaji, E, Kunyonya na D, Uenezaji
hawakuwa na maarifa kuhusu maji yanavyosafiri kutoka ardhini
kwenda kwenye mizizi na sehemu mbalimbali za mmea.

Swali la 16: Ni tendo lipi litasababisha kutokea kwa maada mpya?

Kuyeyuka kwa sukari kwenye maji.
Kuchacha kwa maziwa.

Kubadilika kwa maji kuwa mvuke.
Kuongeza chumvi kwenye chakula.
Kuchemsha mchanganyiko wa nta na maji.

moo o>

Swali lilitoka katika umahiri wa uchunguzi na ugunduzi wa kisayansi
na kiteknolojia na lilipima uelewa wa watahiniwa kuhusu badiliko la
kikemikali. Ufaulu wa watahiniwa katika swali hili ulikuwa hafifu
kwani kati ya watahiniwa 1,095,514 (98.89%) waliojibu swali hili,
watahiniwa 369,601 (33.36%) walijibu kwa usahihi na watahiniwa
725,913 (65.53%) walishindwa kujibu kwa usahihi. Jedwali Na. 11 ni
muhtasari wa ufaulu wa watahiniwa katika swali hilo.

Jedwali Na. 11: Idadi na Asilimia ya Watahiniwa katika Kila

Chaguo
Chaguo A B* C D E Mengine
Idadi ya 154,337 | 369,601 | 396,064 | 65,403 | 110,109 | 12,286
Watahiniwa
Asilimiaya 13.93 33.36 35.75 5.90 9.94 1.11
Watahiniwa

Kama inavyoonekana katika Jedwali Na. 11 asilimia 65.53 ya
watahiniwa walioshindwa kujibu swali hili kwa usahihi hawakuwa na
maarifa kuhusu badiliko la kikemikali. Kwa mfano, waliochagua kati
ya vipotoshi A, kuyeyuka kwa sukari kwenye maji C, kubadilika kwa
maji kuwa mvuke D, kuongeza chumvi kwenye chakula na E,
kuchemsha mchanganyiko wa nta na maji, hawakutambua kuwa
vipotoshi hivyo vinawakilisha mifano ya badiliko la kiumbo na si
badiliko la kikemikali na kuwa mabadiliko hayo yanaweza kurudia
katika hali yake ya awali.

Hata hivyo, asilimia 33.36 ya watahiniwa waliochagua jibu sahihi B,
kuchacha kwa maziwa walikuwa na umabhiri wa dhana ya badiliko la
kikemikali. Walitambua kuwa, maziwa yaliyochacha yana tabia
tofauti na maziwa yasiyochacha kwani hayawezi kurudia hali ya
awali. Hivyo, kufanya badiliko hilo kuwa la kikemikali.

Swali la 17: Rafiki yako amekuomba umsaidie kufungua Programu

jedwali. Je ni hatua zipi utazifuata ?

A Bofya menu ya stat — Microsoft

—Programu jedwali.

office

B Bofya menu ya start — Microsoft word —

Programu jedwali.

C Bofya menu ya start — program jedwali

Microsoft office.

D Bofya menu ya start — programu jedwali

Microsoft word.
E Bofya menu ya stat — Microsoft
Microsoft word.

office

Swali lilitoka katika umabhiri wa kufahamu misingi ya sayansi
teknolojia na lilipima uwezo wa watahiniwa katika matumizi ya
kufungua programu jedwali. Takwimu zinaonesha kuwa ufaulu wa
watahiniwa katika swali hili ulikuwa hafifu kwani watahiniwa 438,087
(39.55%) walichagua jibu sahihi. Aidha, watahiniwa 651695 (58.83%)
walichagua majibu yasiyo sahihi. Chati Na.6 inatoa muhtasari wa
ufaulu wa watahiniwa katika swali hili.

Takwimu katika Chati Na.6 zinaonesha kuwa, asilimia 58.83 ya
watahiniwa walichagua kati ya vipotoshi B, bofya menyu ya
start—microsoft word—programu jedwali, C, bofya menyu ya
start—programu jedwali—microsoft office na D, bofya menyu ya
start—programu  jedwali—microsoft word. Watahiniwa hao
hawakuwa na maarifa na stadi kuhusu hatua za kufuata katika
kufungua programu jedwali. Hatua zilizoandikwa katika vipotoshi
hivyo sio hatua sahihi za ufunguaji wa programu jedwali. Pia,
watahiniwa  waliochagua kipotoshi E, bofya menyu vya
start—microsoft office—microsoft word hawakutambua kuwa hizo ni
hatua za kufuata katika kufungua Microsoft word na sio programu
jedwali. Hii inaonesha kuwa, watahiniwa hao hawakuwa na umahiri
kuhusu hatua sahihi za kufuata katika kufungua programu jedwali.

Kwa upande mwingine, asilimia 39.55 ya watahiniwa walichagua jibu
sahihi A, bofya menyu ya start—microsoft office—programu jedwali.
Watahiniwa hawa walikuwa na umabhiri kuhusu hatua sahihi za
kufuata wakati wa kufungua program jedwali ambazo ni kubofya
menyu ya start, kubofya menyu ya mdondo iliyopo kwenye Microsoft
office kisha kubofya programu jedwali.

Swali la 18: Mwalimu Mkuu wa shule ya Msingi Makuti anataka
kubadilisha mfumo wa kutunza kumbukumbu kutoka
kwenye mfumo wa daftari la mahudhurio kwenda
kwenye mfumo wa kielektroniki. Utamshauri kutumia
mashine gani?

A Runinga B Tarakilishi C Kisimbuzi
D Kashamfumo E Ruta

Swali lilipima umahiri wa watahiniwa katika kubaini kifaa cha
kielektronic kinachotumika kuhifadhi data. Kwa ujumla, kiwango cha
ufaulu wa watahiniwa katika swali hili kilikuwa kizuri kwani kati ya
watahiniwa 1,096,278 (98.96%) waliojibu swali hili, watahiniwa
731,642 (66.04%) waliweza kuchagua jibu sahihi. Kwa upande
mwingine, watahiniwa 364,636 (32.92%) walishindwa kujibu swali
hili kwa usahihi. Muhtasari wa ufaulu wa watahiniwa katika swali hili
umewakilishwa katika Chati Na.7.

Takwimu katika chati Na. 7 zinaonesha kuwa, watahiniwa wengi
(66.06%) waliweza kuchagua jibu sahihi B, Tarakilishi. Watahiniwa
hao walitambua kazi za tarakilishi ambazo ni kupokea data,
kuchakata data, kuhifadhi data na kuonesha matokeo ya kazi au
taarifa.

Hata hivyo, watahiniwa waliochagua kipotoshi A, runinga
hawakutambua kuwa kazi ya runinga ni kutoa habari, picha na sauti
ambazo siyo sawa na kazi za tarakiliki. Watahiniwa waliochagua
kipotoshi C, kisimbuzi hawakutambua kuwa kazi za kisimbuzi ni
kupokea mawimbi ya sauti na picha na si kutunza taarifa. Vilevile,
waliochagua kipotoshi D, kashamfumo hawakutambua kuwa
kashamfumo ni miongoni mwa vifaa vinavyounda tarakilishi
ambacho kazi yake ni kuhifadhi na kulinda vifaa vyote vya
kielektroniki vikiwemo kichakato kikuu na bodimama. Watahiniwa
waliochagua kipotoshi E, ruta hawakutambua kuwa ruta ni kifaa
kinachopeleka mawasiliano kutoka kituo kimoja cha mawasiliano
hadi kingine. Hii inadhihirisha kuwa, watahiniwa hawa hawakuwa na
umabhiri juu ya matumizi ya tarakilishi.

Swali la 19: Mwalimu wa somo la Sayansi na Teknolojia alitaka
uwe na barua pepe ya gmail. Je hatua ipi ni ya kwanza
kufuata ili kupata barua pepe?

A Kutembelea anwani ya tovuti “www.gmail.com”.

B Kujaza taarifa zote zinazotakiwa katika fomu ya
gmail.

C Kujaza namba ya simu na terehe ya kuzaliwa
katika fomu ya gmail.

D Kuchagua aina ya anwani unayotaka kutumia
katika gmail.

E Kutembelea tovuti ya “www.yahoo.com” na

kuandika nywila kwa usahihi.

Swali lilipima umahiri wa watahiniwa katika kupata barua pepe ya
gmail. Ufaulu wa watahiniwa katika swali hili ulikuwa hafifu, kwani
watahiniwa 350,049 (31.60%) waliweza kujibu swali hili kwa usahihi.
Jumla ya watahiniwa 742,190 (67.00%) walishindwa kuchagua jibu
sahihi. Ufaulu wa watahiniwa katika swali hili umeoneshwa katika
Chati Na.8.

Chati Na.8: Ufaulu wa Watahiniwa katika Swali la 19

Takwimu katika Chati Na.8 zinaonesha kuwa watahiniwa wengi
(67.00%) walishindwa kujibu kwa usahihi swali hili. Watahiniwa

hawa hawakutambua hatua ya kwanza ya kufuata ili kupata barua
pepe ya gmail. Kwa mfano, watahiniwa waliochagua kipotoshi B,
kujaza taarifa zote zinazotakiwa katika fomu ya gmail hawakuelewa
kuwa hii ni hatua ya pili. Watahiniwa waliochagua kipotoshi C,
kujaza namba ya simu na tarehe ya kuzaliwa katika fomu ya gmail
hawakuelewa kuwa hii ni hatua ya tatu inayowezesha kupata barua
pepe ya gmail. Watahiniwa waliochagua kipotoshi D, kuchagua aina
ya anuani unayotaka kutumia katika gmail, hawakuwa na umabhiri
katika kufungua burua pepe. Watahiniwa waliochagua kipotoshi E,
kutembelea tovuti ya www.yahoo.com na kuandika nywila kwa
usahihi, hawakutambua kuwa tovuti ya kutumia barua pepe
iliyoulizwa kwenye swali ni gmail na sio www.yahoo.com. Hii
inadhihirisha kuwa watahiniwa hawa hawakuwa na umabhiri wa hatua
za kufuata ili kupata barua pepe ya gmail.

Kwa upande mwingine, asilimiia 31.60 ya watahiniwa waliochagua
jibu sahihi A, kutembelea anwani ya tovuti www.gmail.com walikuwa
na umabhiri wa kutosha kuhusu hatua za kufuata ili kupata barua
pepe ya gmail.

Swali la 20: Vyombo vya habari vimeripoti kuwa redio nyingi katika
kidogo. Je, wanapata hasara gani kutokana na
matumizi ya antena za aina hiyo?

Husababisha uharibifu wa redio.

Husababisha upotevu wa nishati ya umeme.

Husababisha uharibifu wa spika.

Zinahitaji gharama kubwa ya matengenezo.

Zina mwingiliano wa mawimbi.

mooOm>»

Swali lilipima umabhiri wa watahiniwa kuhusu matumizi ya antena
aina ya kitanzi. Jumla ya watahiniwa 171,513 (15.48%) waliweza
kuchagua jibu sahihi wakati watahiniwva 921,553 (83.19%)
hawakuweza kujibu kwa usahihi. Ufaulu wa watahiniwa katika swali
hili ulikuwa hafifu. Jedwali Na. 12 linaonesha ufaulu wa watahiniwa
katika swali hili.

Jedwali Na. 12: Idadi na Asilimia ya Watahiniwa katika Kila

Chaguo
Chaguo A B* C D E Mengine
Idadly_a_ 101,697 | 171,513 | 116,459 | 207,269 | 496,128 14,734
Watahiniwa
Asilimia ya 9.18 15.48 10.51 18.71 44.78 1.33
Watahiniwa

Takwimu katika Jedwali Na. 12 zinaonesha kuwa asilimia 83.19 ya
watahiniwa walishindwa kujibu swali hili kwa usahihi. Watahiniwa
hawakubaini hasara za kutumia antena aina ya kitanzi kidogo. Kwa
mfano, waliochagua vipotoshi A, husababisha uharibifu wa redio na
C, husababisha uharibifu wa spika, hawakutambua kuwa antena
aina ya kitanzi kidogo haiwezi kusababisha uharibifu wa vifaa hivyo
badala yake vifaa hivyo vinaweza kuathiriwa na ongezeka la ghafla
la mkondo wa umeme. Pia, watahiniwa wailiochagua kipotoshi D,
zinahitaji gharama kubwa ya matengenezo, hawakuelewa kuwa
antena aina ya Kkitanzi kidogo hazihitaji gharama kubwa vya
matengenezo. Watahiniwva waliochagua kipotoshi E, zina
mwingiliano wa mawimbi hawakuelewa kuwa antena aina ya kitanzi
haina mwingiliano wa mawimbi bali hutumika zaidi kwenye masafa
mafupi. Watahiniwa hao hawakuwa na maarifa ya kutosha kuhusu
namna antena aina ya kitanzi kidogo inavyofanya kazi.

Kwa upande mwingine, asilimia 15.48 ya watahiniwa waliweza
kujibu swali hili kwa usahihi. Watahiniwa hao waliweza kubaini kuwa
chaguo B, husababisha upotevu wa nishati ya umeme ndilo jibu
sahihi. Hii inadhihirisha kuwa watahiniwa hao walikuwa na maarifa
ya kutosha juu ya namna antena aina ya kitanzi kidogo inavyofanya
kazi.

Swali la 21: Kwa nini inashauriwa kuzima tarakilishi kwa kufuata
hatua sahihi?

A

moOw

Kuilinda dhidi ya kukatika kwa umeme
kusikotarajiwa.

Kuepuka kudondoka chini.

Kupunguza joto lililozalishwa ndani ya tarakilishi.
Kuilinda dhidi ya virusi vya tarakilishi.

Kuepuka kupoteza taarifa ambazo
hazijahifadhiwa.

Swali hili lilipima umahiri wa watahiniwa katika kubaini hatua sahihi
za kufuata wakati wa kuzima tarakilishi. Jumla ya watahiniwa
1,092,421 (98%) walijibu swali hili. Ufaulu wa jumla katika swali hili
ulikuwa hafifu kwani watahiniwa 696,571 (62.27%) walishindwa
kubaini jibu sahihi kwa kuchagua kati ya vipotoshi A, B, C na D
badala ya jibu sahihi E. Watahiniwa wachache 395,850 (35.73%)
walijibu swali hili kwa usahihi. Chati Na. 9 inaonesha takwimu za
ufaulu wa watahiniwa kwa kila chaguo.

Chati Na.9: Ufaulu wa Watahiniwa katika Swali la 21

Takwimu katika Chati Na. 9 zinaonesha kuwa asilimia 64.27 ya
watahiniwa walikosa uelewa kuhusu njia sahihi za kufuata wakati wa
kuzima tarakilishi. Kwa mfano, watahiniwa waliochagua kipotoshi A,

kuilinda dhidi ya kukatika kwa umeme kusikotarajiwa hawakuwa na
maarifa kuwa tarakilishi hulindwa na kidhibiti umeme dhidi ya
kukatika kwa umeme wala sio kuizima kwa kufuata hatua sahihi.
Hata hivyo, watahiniwa waliochagua kipotoshi B, kuepuka
kudondoka chini hawakutambua kuwa hiyo ni tahadhari ya kuchukua
wakati wa kutumia tarakilishi na sio hatua ya kuzima tarakilishi.
Vilevile, watahiniwa waliochagua kipotoshi C, kupunguza joto
lililozalishwa ndani ya tarakilishi hawakutambua kuwa tarakilishi ina
kifaa maalumu kinachopunguza joto. Halikadhalika, waliochagua
kipotoshi D, kuilinda dhidi ya virusi vya tarakilishi walikosa maarifa
kuwa tarakilishi hulindwa dhidi ya virusi kwa kutumia kinga virusi.

Kwa upande mwingine, watahiniwa 395,850 (35.73%) waliochagua
jibu sahihi E, kuepuka kupoteza taarifa ambazo hazijahifadhiwa.
Watahiniwa hao walikuwa na uelewa wa kutosha kuwa kitendo cha
kuzima tarakilishi bila kufuata hatua sahihi huweza kusababisha
upotevu wa taarifa ambazo hazijahifadhiwa, hivyo ni muhimu
kufuata hatua sahihi wakati wa kuzima tarakilishi.

Swali la 22: Mwalimu wa somo la Kiswabhili aliwatumia wazazi
matokeo ya wanafunzi kwa kutumia barua pepe lakini
hawakuyapata matokeo hayo. Je, ni jambo gani
muhimu ambalo mwalimu hakulizingatia wakati wa
kutuma barua pepe?

A Kuandika anwani ya barua pepe ya mpokeaji
kwa usahihi.

B Kuandika kichwa cha ujumbe.

C Kuandika anwani ya barua pepe ya mtumaji kwa
usabhihi.

D Kufunga akaunti yake baada ya kutumia.

E Kuruhusu kisakuzi kukumbuka nywila yake.

Swali hili lilipima umabhiri wa watahiniwa kutumia misingi ya sayansi
na teknolojia hususan kufahamu mchakato unaotumika wakati wa
utumaji na upokeaji wa barua pepe. Swali lilijibiwva na watahiniwa
1,093,235 (98.68%). Ufaulu wa watahiniwa katika swali hili ulikuwa
wa wastani ambapo watahiniwa 544,740 (49.17%) walijibu swali kwa
usahihi. Watahiniwa waliobaki 548,495 (49.51%) walishindwa kujibu

swali hili kwa usahihi kwa kuchagua kati ya vipotoshi A, B, D na E
kama inavyooneshwa katika Jedwali Na. 13.

Jedwali Na. 13: Idadi na Asilimia ya Watahiniwa katika Kila

Chaguo

Chaguo A* B C D E Mengine
Idadi ya

- 544,740 | 192,704 | 176,396 | 100,174 | 79,221 | 14,565
Watahiniwa
Asilimia ya

- 49.17 17.40 15.92 9.04 7.15 1.31
Watahiniwa

Takwimu katika Jedwali Na. 13 zinaonesha kuwa asilimia 49.17 ya
watahiniwa walichagua jibu sahihi A, kuandika anwani ya barua
pepe ya mpokeaji kwa usahihi walikuwa na uelewa kuwa ili barua
pepe ifike ilikokusudiwa ni lazima mtumaji ahakikishe anaandika
anwani ya mpokeaji kwa usahihi.

Uchambuzi zaidi unaonesha kuwa asilimia 49.51 ya watahiniwa
walioshindwa kujibu swali hili kwa usahihi walikosa uelewa wa
kutosha kuhusu njia sahihi za kufuata ili kutuma na kupokea barua
pepe. Mfano, wale waliochagua kipotoshi B, kuandika kichwa cha
ujumbe hawakuweza kutambua kuwa hatua hii ya kuandika kichwa
cha ujumbe hufuata mara tu baada ya mtumiaji wa barua pepe
kuandika barua pepe ya mpokeaji kwa usahihi. Watahiniwa
waliochagua kipotoshi C, kuandika anwani ya barua pepe ya
mtumaji kwa usahihi hawakuwa na maarifa kuwa hatua hii
hutangulia, hivyo mtumaji huingiza anwani yake ya barua pepe
kwanza kabla ya kuandika ujumbe. Aidha, wale waliochagua
kipotoshi D, kufunga akaunti yake baada ya kutumia hawakuwa
mabhiri kutambua kuwa hili ni jambo la mwisho la kuzingatia
unapotuma barua pepe na baada ya mtumaji kuhakikisha kuwa
barua pepe imetumwa anatakiwa kufunga akaunti yake. Watahiniwa
waliochagua kipotoshi E, kuruhusu kisakuzi kukumbuka nywila yake
hawakuwa na umabhiri kuwa hatua hii haiwezi kuzuia barua pepe
kufika ilikokusudiwa bali ni mojawapo kati ya mambo ya kuzingatia
wakati wa, kutuma barua pepe kwa kuhakikisha kuwa hauruhusu
kisakuzi kukumbuka nywira ya mtumaji. Hii inaonesha kuwa
watahiniwa hao hawakuweza kutambua kuwa jambo muhimu la

kuzingatia wakati wa kutuma barua pepe ni kuhakikisha kuwa
anwani ya barua pepe ya mpokeaji inaandikwa kwa usabhihi.

Swali la 23: Mashine tata zimeundwa kwa kutumia mashine rahisi
mbili au zaidi. Je, muundo huo una umuhimu gani?

Kuongeza ufanisi.

Kuongeza mvutano.

Kuongeza msuguano.

Kuongeza mwendo.

Kupunguza msuguano.

mooOw>»

Swali hili lilipima umahiri wa watahiniwa katika kubaini muundo wa
mashine tata. Swali lilijibiwa na watahiniwa 1,093,499 (98.72%).
Kiwango cha kufaulu katika swali hili kilikuwa cha wastani kwani
zaidi ya nusu ya watahiniwa (55.15%) walijibu swali hili kwa usahihi
na watahiniwa 482,560 (43.57%) walishindwa kujibu kwa usahihi.
Chati Na. 10 inaonesha muhtasari wa takwimu za ufaulu wa
watahiniwa katika swali hili.

Chati Na.10:; Ufaulu wa Watahiniwa katika Swali la 23

Takwimu katika Chati Na. 10 zinaonesha kuwa watahiniwa 610,939
sawa na asilimia 55.15 waliweza kubaini kuwa chaguo A, kuongeza
ufanisi ndiyo jibu sahihi. Watahiniwva hao walikuwa na uelewa

kuhusu muundo wa mashine tata ha mchango wake katika ufanisi
wa mashine.

Kwa upande mwingine, watahiniwa walioshindwa kujibu swali hili
kwa usahihi kwa kuchagua vipotoshi B, C, D na E hawakufahamu
muundo wa mashine tata. Kwa mfano, watahiniwa waliochagua
kipotoshi B, kuongeza mvutano hawakuwa na maarifa kuwa kuwepo
kwa mvutano katika mashine hakuna umuhimu kwani husababisha
mashine kushindwa kufanya kazi vizuri na hivyo kupunguza ufanisi.
Watahiniwa waliochagua kipotoshi C, kuongeza msuguano
hawakuwa na maarifa kuwa msuguano husababisha michubuko
baina ya vifaa na hivyo kuongeza uharibifu wa mashine. Aidha,
watahiniwa waliochagua kipotoshi D, kuongeza mwendo hawakuwa
na uwelewa wa kutosha kuhusu umuhimu wa matumizi ya mashine
tata dhidi ya mashine rahisi. Halikadhalika, watahiniwa waliochagua
kipotoshi E, kupunguza msuguano hawakuwa na uelewa kuwa
msuguano wa mashine hupunguzwa kwa kutumia vilainishi
maalumu (oili au glisi) na siyo kutokana na muundo wa mashine
yenyewe.

Swali la 24: Wenzo una sehemu kuu tatu ambazo zimepangwa kwa
mtiririkko maalumu. Mpangilio upi unawakilisha nyenzo
daraja la tatu?

A Jitihada, mzigo na egemeo.

Egemeo, jitihada na mzigo.

Egemeo, mzigo na jitihada.

Mzigo, egemeo na jitihada.

Jitihada, egemeo na mzigo.

moOw

Swali hili lilipima umahiri wa watahiniwa kuhusu kutumia misingi ya
sayansi na tekinolojia hususan mpangilio sahihi wa nyenzo daraja la
tatu. Jumla ya watahiniwa 1,091,282 (98.51%) walijibu swali hili.
Ufaulu wa jumla wa watahiniwa katika swali hili ulikuwa hafifu kwani
watahiniwa 730,458 (65.94%) walishindwa kuchagua jibu sahihi.
Watahiniwa wachache (32.57%) waliweza kujibu swali hili kwa
usahihi. Jedwali Na. 14 linaonesha muhtasari wa takwimu za ufaulu
wa watahiniwa katika swali hili.

33



Jedwali Na. 14: Idadi na Asilimia ya Watahiniwa katika Kila

Chaguo

Chaguo A B* C D E Mengine
Idadi ya

- 187,832 | 360,824 | 188,906 | 176,149 | 177,571 | 16,518
Watahiniwa
Asilimia ya

o 16.96 32.57 17.05 15.90 16.03 1.49
Watahiniwa

Kama ilivyooneshwa katika Jedwali Na. 14, watahiniwa wengi
(65.94%) walichagua vipotoshi A, jitihada, mzigo na egemeo, C,
egemeo, mzigo na jitihada, D, mzigo, egemeo na jitihada na E,
jitihada, egemeo na mzigo. Watahiniwa hawa walikosa umabhiri
katika kubaini madaraja ya nyenzo na sehemu zake. Walishindwa
kubaini kuwa madaraja matatu ya nyenzo yamegawanywa kwa
kuzingatia mpangilio wa mzigo, egemeo na jitihada. Kwa mfano,
wale waliochagua kipotoshi A, jitihada, mzigo na egemeo hawakuwa
na umahiri kuwa huu ni mpangilio wa nyenzo daraja la pili na sio
nyenzo daraja la tatu. Vilevile, watahiniwa waliochagua kipotoshi C,
egemeo, mzigo na jitihada hawakuwa na uelewa kuwa huu ni
mpangilio wa nyenzo daraja la pili. Aidha, watahiniwa waliochagua
kipotoshi D, mzigo, egemeo na jitihada na E, jitihada, egemeo na
mzigo hawakuweza kubaini kuwa huu ni mpangilio wa nyenzo
daraja la kwanza kwa kuwa egemeo liko katikati ya mzigo na
jitihada.

Kwa upande mwingine, asilimia 32.57 ya watahiniwa waliochagua
jibu sahihi B, egemeo, jitihada na mzigo walikuwa na ufahamu wa
kutosha kuhusu sifa na mpangilio wa nyezo daraja la tatu kuwa
jitihada huwa katikati ya egemeo na mzigo.

Swali la 25: Ni kanuni ipi inatoa uhusiano uliopo kati ya manufaa ya
kimakanika, mzigo na jitihada katika mfumo wa roda?

A Manufaa ya kimakanika = "rr_12|go .
jitihada
B Mzigo manufaglya klmakanlka.
jitihada
C Mzigo = Jltlhaqa —.
manufaa ya kimakanika
D Jitihada manufaa ya kimakanika .

mzigo
E Jitihada = manufaa ya kimakanika x mzigo.

Swali lilipima umabhiri wa watahiniwa kutumia misingi ya Sayansi na
Teknolojia hususani kumudu stadi za kisayansi. Watahiniwa
walitakiwa kuonesha uwezo wa kutambua uhusiano uliopo kati ya
manufaa ya kimakanika, mzigo na jitthada. Swali lilijibiwa na
watahiniwva 1,094,742 (98.82%) miongoni mwao, watahiniwa
787,226 (71.06%) walijibu kwa usahihi na watahiniwa 307,516
(27.76%) walishindwa kuchagua jibu sahihi. Kwa ujumla, ufaulu wa
watahiniwa katika swali hili ulikuwa mzuri kama inavyoonesha katika
Chati Na. 11.

Chati Na.11: Ufaulu wa Watahiniwa katika Swali la 25

Takwimu zilizowasilishwa katika Chati Na. 19 zinaonesha kuwa,
asilimia 71.06 ya watahiniwa waliweza kuchagua jibu sahihi A,
mzigo
jitihada
umahiri wa kutosha kuhusu stadi za kisayansi hususan katika
mashine rahisi ambapo waliweza kubaini uhusiano uliopo kati ya
manufaa ya kimakenika, mzigo na jitihada.

manufaa ya kimakanika = . Watahiniwva hao walikuwa na

Aidha, asilimia 27.76 ya watahiniwa walishindwa kujibu swali hili kwa

usahihi kwa kuchagua vipotoshi B, mzigo =
manufaa ya kimakanika : _ jitihada
weln ) C! mZIgo - . . ’
jitihada manufaa ya kimakanika
D, jitihada manufaa yalklmakanlka
mzigo

na E, jitihada = manufaa ya kimakanika x mzigo. Watahiniwa hao
hawakutambua kanuni sahihi inayowakilisha uhusiano baina ya
manufaa ya kimakanika, mzigo na jitihada katika mashine rabhisi.
Wengi wao walikosa umahiri wa stadi za kihesabu katika kubaini
mzigo
manufaa ya kimakanika
lingeweza kupatikana kutokana na kanuni ya mzigo = manufaa ya
kimakanika x jitihada.

kuwa jibu sahihi ambalo ni jitihada =

Swali la 26: Wanafunzi wa Darasa la Nne waliagizwa kuja na
mashine tata ili waitumie kujifunza sehemu za mashine
hizo. Je, walileta vifaa gani?

A Baiskeli, cherehani na mizani.
B Kitasa, baiskeli na nyundo.
C Kitasa, cherehani na baiskeli.
D Cherehani, baiskeli na kifungua chupa.
E Mizani, kitasa na baiskeli.
Swali hili lilipima umahiri wa watahiniwa kufanya uchunguzi na

ugunduzi wa kisayansi na kiteknolojia katika kubaini mashine tata na

sehemu zake. Jumla ya watahiniwa 1,094,041 (98.75%) walijibu

swali hili. Ufaulu wa jumla katika swali hili ni wa wastani kwani

watahiniwa 651,325 (58.79%) walichagua jibu sahihi na watahiniwa
442,716 (39.96%) walishindwa kujibu kwa usahihi. Jedwali Na. 15
linaonesha takwimu za ufaulu wa watahiniwa kwa kila chaguo.

Jedwali Na. 15: Idadi na Asilimia ya Watahiniwa katika Kila

Chaguo

Chaguo A B C* D E Mengine
Idadi ya

- 200,624 | 107,473 | 651,325 | 72,712 | 61,907 13,759
Watahiniwa
Asilimia ya

- 18.11 9.70 58.79 6.56 5.59 1.24
Watahiniwa

Watahiniwa waliochagua jibu sahihi C, kitasa, cherehani na baiskeli
walikuwa na uelewa wa kutosha kuwa, mashine tata huundwa kwa
mashine rahisi mbili au zaidi kwa lengo la kurahisisha kazi.

Kwa upande mwingine, watahiniwa waliochagua kipotoshi A,
baiskeli, cherehani na mizani hawakuweza kubaini kuwa mizani ni
mashine rahisi ambayo ipo katika mashine rahisi aina ya wenzo.
Vilevile, watahiniwa waliochagua kipotoshi B, kitasa, baiskeli na
nyundo hawakuweza kutambua kuwa katika mashine zilizotajwa
kwenye kundi hili nyundo ni mashine rahisi aina ya kabari.
Watahiniwa waliochagua kipotoshi D, cherehani, baiskeli na
kifungua chupa hawakuwa na uelewa kuwa, katika fungu hili
kifungua chupa ni mashnie rahisi aina ya wenzo. Halikadhalika, wale
waliochagua kipotoshi E, mizani, kitasa na baiskeli walishindwa
kubaini kuwa katika kundi hili mizani ni mashine rahisi aina ya
wenzo. Kwa ujumla, watahiniwa hao hawakuwa na ulewa kuhusu
aina za mashine na mifano ya mashine tata.

Swali la 27: Kipi ni kizio cha ukinzani katika umeme?

A Volti

B Ohm

C Voltimita
D Ampia

E Amita

Swali hili lilipima umahiri wa watahiniwa katika kufanya uchunguzi na
ugunduzi wa kisayansi na kiteknolojia hususan katika kubaini kizio
cha ukinzani wa umeme. Kati ya watahiniwa 1,092,450 (98.61%)
waliojibu swali hili, watahiniwa 638,472 (57.63%) walijibu kwa
usahihi ambao ni ufaulu wa wastani. Jumla ya watahiniwa 453,978
(40.98%) walishindwa kwa kuchagua kati ya vipotoshi A, C, D na E
badala ya B ambalo ni chaguo sahihi. Ufaulu wa watahiniwa kwa kila
chaguo umeoneshwa katika Jedwali Na. 16.

Jedwali Na. 16: Idadi na Asilimia ya Watahiniwa katika Kila

Chaguo

Chaguo A B* C D E Mengine
Idadi ya

. 124,178 | 638,472 | 91,009 | 171,726 | 67,065 15,350
Watahiniwa
Asilimia ya

. 11.21 57.63 8.22 15.50 6.05 1.39
Watahiniwa

Takwimu katika Jedwali Na. 16 zinaonesha kuwa asilimia 57.63 ya
watahiniwa waliochagua jibu sahihi B, Ohm walikuwa na uelewa
kuhusu kipimo cha ukinzani wa umeme. Watahiniwa hao walitambua
kuwa, ukinzani unaopimwa katika sakiti kwa kutumia kifaa kiitwacho
omita  huoneshwa kwa kutumia kizio kiitwacho = Ohm
kinachowakilishwa na alama ‘Q)’.

Kwa upande mwingine, watahiniwa waliochagua kipotoshi A, volti
hawakuwa na uelewa wa kutosha kuwa kizio hiki hutumika katika
volteji na sio ukinzani. Volti ni kizio cha volteji ambayo hupimwa
katika sakiti ya umeme kwa kutumia kifaa Kkiitwacho voltimita.
Vilevile, watahiniwa waliochagua kipotoshi C, voltimita hawakuweza
kutambua kuwa voltimita siyo kizio bali ni kifaa kinachotumika
kupima volteji katika sakiti kamili ya umeme. Aidha, watahiniwa
waliochagua kipotoshi D, ampia hawakuweza kutambua kuwa siyo
kizio cha ukinzani bali ni kizio cha mkondo wa umeme unaopimwa
katika sakiti kwa kutumia kifaa kinachoitwa amita. Halikadhalika,
wale waliochagua kipotoshi E, amita hawakuwa na maarifa kuwa
amita sio kizio cha ukinzani bali ni kifaa kinachotumika kupima
mkondo wa umeme unaopita katika sakiti kamili. Kwa ujumla,

watahiniwa hao walikosa maarifa kuhusu vizio katika mahiri ya
umeme hususan kizio cha ukinzani.

Swali la 28: Ni seti ipi ina vitu vyenye asidi?

Chungwa na majivu.
Limao na majivu.
Majivu na magadi.
Chungwa na limao.
Chungwa na magadi.

moOw>»

Swali lilipima umahiri wa watahiniwa katika kufanya uchunguzi na
ugunduzi wa kisayansi na kiteknolojia hususan katika kufanya
majaribio ya kisayansi ili kubaini vitu yenye asidi. Ufaulu katika swali
hili ulikuwa wa wastani kwa kuwa, kati ya watahiniwa 1,094,309
(98.78%) waliofanya swali hili, watahiniwa 451,214 (40.73%) walijibu
kwa usahihi. Watahiniwa waliobaki 643,095 (58.05%) walishindwa
kwa kuchagua mojawapo kati ya vipotoshi A, B, C na E. Chati Na.
12 inaonesha muhtasari wa ufaulu wa watahiniwa katika kila
chaguo.

5.45%

Chaguo

mA
mB
C
D*
mE
= Mengine

40.73%

20.21%

Chati Na.12: Ufaulu wa Watahiniwa katika Swali la 28

Chati Na. 12 inaonesha kuwa, asilimia 40.73 waliweza kubaini kuwa,
chaguo D, chungwa na limao ndiyo jibu sahihi. Watahiniwa hawa
walikuwa na uelewa wa dhana ya asidi (tindikali) na nyongo kuwa,
asidi ni dutu ya kemikali ambayo ina ladha ya uchachu na

hupatikana kwenye vyakula kama vile: limao, maziwa yaliyochacha
na machungwa.

Hata hivyo, watahiniwa zaidi ya nusu (58.05%) walichagua
mojawapo kati ya vipotoshi A, B, C na E kutokana na sababu
mbalimbali. Watahiniwa wengi walikosa umahiri wa kubaini vitu
vyenye tabia ya asidi. Walishindwa kubaini kuwa, kwa kawaida vitu
vyenye asili ya asidi vina ladha ya uchachu kama ilivyobainishwa
katika chaguo sahihi, D. Kwa mfano, wale waliochagua vipotoshi A,
chungwa na majivu, B, limao na majivu, C, majivu na magadi na E,
chungwa na magadi walishindwa kubaini kuwa majivu na magadi
hupatikana katika kundi la vitu vyenye asili ya nyongo na siyo asidi.

Swali la 29: Nguo za aina moja zenye rangi nyeupe, nyekundu,
nyeusi, njano na kijani zilizotengenezwa na malighafi ya
aina moja zilifuliwa kisha kuanikwa sehemu yenye
mwanga wa jua. Je, ni nguo ya rangi gani itakuwa ya
kwanza kukauka ?

A Nyeupe

B Nyekundu
C Nyeusi

D Njano

E Kijani

Swali hili lilipima umahiri wa watahiniwa katika kufanya uchunguzi na
ugunduzi wa kisayansi na kiteknolojia katika kubaini tabia za
mwanga unapogonga nguo zenye rangi nyeusi. Jumla ya
watahiniwa 1,095,510 (98.90%) walifanya swali hili. Ufaulu wa jumla
ni wa wastani kwa kuwa, watahiniwa 518,779 (46.83%) walijibu kwa
usahihi na watahiniwa 576,731 (52.07%) walishindwa kujibu kwa
usahihi. Jedwali Na. 17 linaonesha takwimu za ufaulu wa watahiniwa
katika swali hili.

Jedwali Na. 17: Idadi na Asilimia ya Watahiniwa katika Kila

Chaguo

Chaguo A B C* D E Mengine
Idadi ya

I 469,341 | 46,189 | 518,779 | 36,629 | 24,572 12,290
Watahiniwa
Asilimia ya

- 42.37 4.17 46.83 3.31 2.22 1.11
Watahiniwa

Watahiniwa waliochagua jibu sahihi C, nyeusi walikuwa na uelewa
kuhusu tabia za mwanga wa jua unapopita katika midia tofauti.
Watahiniwa hao walionesha umahiri wa kutambua kuwa rangi nyeusi
husharabu joto hivyo kufanya nguo kukauka haraka kuliko nguo za
rangi nyingine. Pia walifahamu kuwa nishati ya mwanga
huambatana na nishati ya joto.

Kwa upande mwingine, watahiniwa waliochagua kipotoshi A, nyeupe
walikosa maarifa kuwa nguo nyeupe huakisi joto, hivyo huchelewa
kukauka. Watahiniwa waliochagua kipotoshi B, nyekundu walikosa
maarifa kuhusu kusharabiwa kwa joto la jua. Watahiniwa hao
hawakuweza kubaini kuwa nguo zenye rangi nyekundu husharabu
joto kwa kiasi kidogo sana ikilinganishwa na nguo nyeusi. Hata
hivyo, watahiniwa waliochagua kipotoshi D, njano hawakuelewa
kwamba rangi ya njano ni ya tatu katika kusharabu joto ikitanguliwa
na nyeusi na nyekundu. Watahiniwa waliochagua kipotoshi E, kijani
hawakuwa na maarifa kuwa rangi ya kijani husharabu joto kwa
kiwango kidogo ilinganishwa na rangi nyeusi, nyekundu na njano.
Kwa ujumla, watahiniwva hao walikosa maarifa ya kubaini rangi
inayosharabu joto kwa kiwango kikubwa.

Swali la 30: Nguo za rafiki yako zilishika moto uliosababishwa na
mlipuko wa mafuta. Je, unapaswa kufanya nini ili
kuzima moto huo?

Kumtoa nguo zote.

Kumfunika na kitambaa cha baridi.

Kumwagia maiji.

Kumfunika blanketi zito.

Kumpeleka hospitali.

mooOmo>»

Swali lilipima umabhiri na uwezo wa watahiniwa kuhusu utoaji wa
huduma ya kwanza kwa mtu ambaye nguo zake zimeshika moto
uliotokana na mlipuko wa mafuta kama vile petroli, diseli au mafuta
ya taa. Uchambuzi unaonesha kuwa, ufaulu ulikuwa mzuri kwa
kuwa, jumla ya watahiniwa 812,351 (73.33%) walichagua jibu sahihi
na watahiniwa 284,190 (25.65%) walishindwa kuchagua jibu sahihi.
Chati Na. 13 inaonesha takwimu za ufaulu wa watahiniwa katika
swali hili.

Chati Na. 13: Ufaulu wa Watahiniwa katika Swali la 30
Takwimu katika Chati Na. 13 zinaonesha kuwa, asilimia 73.33 ya

watahiniwa walichagua jibu sahihi, D, Kumfunika blanketi zito.
Watahiniwa hao walikuwa na maarifa kuhusu hatua za kuchukua
wakati wa kutoa huduma ya kwanza kwa mtu ambaye nguo zake
zimeshika moto uliotokana na mlipuko wa petroli.

Hata hivyo, asilimia 25.65 ya watahiniwa walichagua vipotoshi A, B,
C and E. Miongoni mwao, asilimia 4.92 ya watahiniwa walichagua
kipotoshi A, Kumtoa nguo zote. Watahiniwa hao hawakujua kuwa hii
ni huduma ya kwanza anayopewa majeruhi aliyeungua kwa
vimiminika vya moto kama vile chai, mvuke, maziwa ya moto au maji
na siyo moto uliosababishwa na mlipuko wa petroli. Watahiniwa
waliochagua kipotoshi B, Kumfunika na kitambaa cha baridi
hawakuelewa kuwa, kumfunika na kitambaa cha baridi hutumika
kwa majeraha madogo ya kuungua na siyo kwa majeruhi ambaye

nguo zake zimeshika moto. Waliochagua kipotoshi C, Kumwagia
maji hawakuelewa kuwa kumwagia maji majeruhi wa moto utokanao
na mlipuko wa petroli huchochea moto kuwaka kwa kasi zaidi, hivyo
siyo njia sahihi. Watahiniwa hao walipaswa kujua kuwa kumwagia
maji ni huduma itolewayo kwa majeruhi wa moto utokanao na vitu
kama vile; karatasi, nguo, na plastiki na siyo petroli. Vilevile,
waliochagua kipotoshi E, Kumpeleka hospitali hawakuwa na maarifa
kuwa hii ni hatua ya mwisho wakati wa utoaji wa huduma ya kwanza
kwa mgonjwa.

Swali la 31: Mwindaji aliumwa na nyoka mguuni. Je, ni msaada
gani wa awali alitakiwa kupewa?
A Kumlaza chali huku miguu ikiwa juu.

B Kumpeleka hospitali.
C Kumsugua kwa majivu na chumuvi.
D Kumfunga sehemu ya juu ya alipoumwa.
E Kumsafisha kwa maji safi na sabuni.
Swali hili lilipima umahiri wa watahiniwa katika kutunza afya na

mazingira hususan katika kufuata kanuni za afya ili kujenga afya
bora. Swali lililenga kupima uwezo wa watahiniwa kutambua hatua
za kufuata wakati wa kutoa huduma ya kwanza kwa mtu aliyeumwa
na nyoka. Ufaulu ulikuwa mzuri kwa kuwa watahiniwa 919,866
(83.04%) walijibu swali hili kwa usahihi. Hata hivyo, watahiniwa
177,926 (16.07%) walishindwa kuchagua jibu sahihi. Takwimu za
ufaulu wa watahiniwa kwa kila chaguo zimeoneshwa katika Chati
Na. 14.

Chati Na. 14: Ufaulu wa Watahiniwa katika Swali la 31

Takwimu katika Chati Na. 14 zinaonesha kuwa watahiniwa
waliochagua jibu sahihi D, kumfunga sehemu ya juu ya alipoumwa
walikuwa na umahiri wa kutosha kuhusu hatua sahihi za kufuata
katika kutoa huduma ya kwanza kwa mtu aliyeumwa na nyoka.

Kwa upande mwingine, watahiniwa waliochagua kipotoshi A,
kumlaza chali huku miguu ikiwa juu hawakuwa na maarifa kuwa kwa
kufanya hivyo husababisha sumu ya nyoka kusambaa kwa haraka
sehemu mbalimbali za mwili. Vilevile, wale waliochagua kipotoshi B,
kumpeleka hospitali hawakujua kuwa kumpeleka hospitali
mwathirika kwa matibabu zaidi ni hatua ya mwisho baada ya
huduma ya kwanza kufanyika. Halikadhalika, watahiniwa
waliochagua vipotoshi C, kumsugua majeruhi kwa majivu na chumvi
na E, kumsafisha kwa maji safi na sabuni hawakuwa na maarifa
kwamba kumsugua majeruhi kwa majivu na chumvi hakusaidii sumu
ya nyoka kuacha kusambaa mwilini. Kwa ujumla, watahiniwa hao
walikosa umabhiri wa namna ya kutoa huduma ya kwanza kwa mtu
aliyeumwa na nyoka.

Swali la 32: Babu yako ana matatizo ya kutoona mbali. Utamshauri
atumie vyakula gani ili vimsaidie katika tatizo lake?

A Ndizi, machungwa na karanga.
B Wali, nanasi na nyama.
C Embe, karoti na mboga za majani.
D Karoti, mihogo na maharagwe.
E Mkate, ndizi na mihogo.
Swali hili lilipima umahiri wa watahiniwa katika kutunza afya na

mazingira hususan katika kufuata kanuni za afya ili kujenga afya
bora kwa kutambua vyakula vinavyomsaidia mtu mwenye tatizo la
kutoona mbali. Uchambuzi unaonesha kuwa ufaulu ulikuwa mzuri
kwa kuwa jumla ya watahiniwa 803,581 (72.54%) walichagua jibu
sahihi na watahiniwa 292,032 (26.36%) walishindwa kuchagua jibu
sahihi. Muhtasari wa ufaulu wa watahiniwa katika swali hili
umeoneshwa katika Jedwali Na. 18.

Jedwali Na. 18: Idadi na Asilimia ya Watahiniwa katika Kila

Chaguo
Chaguo A B C* D E Mengine
ldadi ya 79,446 | 57,285 | 803,581 | 110,087 | 45,214 | 12,187
Watahiniwa
Asilimia ya 7.17 5.17 72.54 9.94 4.08 1.10
Watahiniwa

Takwimu zilizowasilishwa katika Jedwali Na. 18 zinaonesha kuwa
asilimia 72.54 ya watahiniwa walichagua jibu sahihi C, Embe, karoti
na mboga za majani. Watahiniwa hao walikuwa mahiri katika
kutambua vyakula vyenye vitamin A kwa wingi ambavyo kazi yake ni
kuimarisha mwili dhidi ya matatizo mbalimbali ya macho ikiwa ni
pamoja na matatizo ya kutoona mbali.

Kwa upande mwingine, asilimia 26.36 ya watahiniwa walishindwa
kuchagua jibu sahihi kwa kuchagua kati ya vipotoshi A, B, D na E.
Kwa mfano, watahiniwa waliochagua kipotoshi A, ndizi, machungwa
na karanga hawakuwa na maarifa kuwa, ndizi na machungwa ni
chanzo cha vitamin C na karanga ni chanzo cha fati au protini.
Watahiniwa waliochagua kipotoshi B, wali, nanasi na nyama
hawakuelewa kuwa wali ni chanzo cha kabohaidreti ambayo

huongeza nguvu mwilini, nanasi ni chanzo cha vitamini C ambayo
husaidia kinga ya ngozi dhidi ya magonjwa ya ngozi na nyama ni
chanzo cha protini na fati ambayo hujenga mwili. Aidha,
waliochagua kipotoshi D, karoti, mihogo na maharagwe
hawakuelewa kuwa, mihogo ni chanzo cha kabohaidreti na
maharagwe ni chanzo cha protini. Vilevile, watahiniwa waliochagua
kipotoshi E, mkate, ndizi na mihogo walikosa maarifa kuwa vyakula
hivi ni chazo cha kabohaidreti na siyo vitamini A ambayo ni muhimu
kwa mtu mwenye matatizo ya kutoona mbali.

Swali la 33: Wanafunzi walikatazwa kutupa chupa tupu za plastiki
baada ya kunywa maji katika viwanja vya shule ili
kuzuia uchafuzi wa mazingira. Je unashauri njia gani
itumike ili chupa hizo zisiendelee kuchafua mazingira?
A Kuzichoma moto

Kuzirudisha kiwandani

Kuzikatakata vipande na kuzitupa

Kuzifukia kwenye shimo

Kuzitunza stoo

mooOw

Swali hili lilipima umahiri wa watahiniwa katika kutunza afya na
mazingira hususani kutumia kanuni za usafi ili kuwa na afya na
maingira bora. Swali liliwataka watahiniwa kubaini njia sahihi ya
kutumia ili kudhibiti chupa za plastiki kuchafua mazingira. Jumla ya
watahiniwa 1,094,593 (98.80%) walijibu swali hili, kati yao 356,958
(32.22%) walijibu kwa usahihi na watahiniwa 737,635 (66.58%)
walishindwa kujibu kwa usahihi. Hii inaashiria ufaulu hafifu katika
swali hili. Takwimu za ufaulu wa watahiniwa katika swali
umeoneshwa katika Chati Na. 15.

Chati Na. 15: Ufaulu wa Watahiniwa katika Swali la 33

Takwimu katika Chati Na. 15 zinaonesha kuwa asilimia 32.22 ya
watahiniwa walichagua jibu sahihi B, kuzirudisha viwandani.
Watahiniwa hao walikuwa na maarifa ya kutosha juu ya njia sahihi
ya kutunza mazingira dhidi ya chupa za plastiki zilizotumika, ambapo
njia mojawapo ni kuzirudisha kiwandani ili zirejelezwe.

Kwa upande mwingine, watahiniwa waliochagua kiposhi A,
kuzichoma moto hawakuelewa kuwa kuchoma chupa za plastiki
husababisha uchafuzi wa hewa. Watahiniwa waliochagua kipotoshi
C, kuzikatakata vipande na kuzitupa walikosa uelewa kuwa kutupa
vipande vidogo vya chupa za plastiki husababisha uchafuzi na
uharibifu wa mazingira. Vilevile, watahiniwa waliochagua kipotoshi
D, kuzifukia kwenye shimo walikosa uelewa kuwa chupa za plastiki
ni miongoni mwa takataka zisizooza hata kama zitafukiwa kwenye
shimo haziwezi kumeng'enywa na bakteria au fangasi na kwa
sababu hiyo husababisha uharibifu wa udongo. Hata hivyo,
watahiniwa waliochagua kipotoshi E, kuzitunza stoo hawakuweza
kutambua kuwa takataka huhifadhiwa kwenye vyombo maalumu
kulingana na aina ya taka na siyo kuhifadhiwa stoo. Kwa ujumla,
watahiniwa hao hawakuwa na uelewa kuhusu njia sahihi za kudhibiti
na kuharibu taka ili kuzuia athari zake katika mazingira.

Swali la 34: Kaka Mkuu aliwaongoza wanafunzi wa Darasa la Tatu
kusafisha mazingira ya shule ili kuangamiza mazalia
ya mbu. Ni shughuli zipi muhimu walizifanya?

A Kufyeka na kufukia madimbwi

Kufagia na kupanda miti

Kupanda maua na kufyeka

Kutoa buibui na kudeki

Kufukia mashimo yaliyojaa na kuchimba mapya

moOw

Swali lilipima umabhiri wa watahiniwa kutunza afya na mazingira
hususani katika kufuata kanuni za afya ili kujenga afya bora. Swali
liliwataka watahiniwa kubaini njia mahsusi za kutumia kuangamiza
mazalia ya mbu. Jumla ya watahiniwa 1,096,541(98.98%) walifanya
swali hili. Ufaulu wa jumla katika swali hili ni mzuri ambapo
watahiniwa 806,255 (72.78%) walijibu kwa usahihi na 290,286
(26.20%) walishindwa kujibu kwa usahihi. Muhtasari wa ufaulu wa
watahiniwa kwa kila chaguo umeoneshwa katika Chati Na. 16.

Asilimia ya Watahiniwa

Chati Na. 16: Ufaulu wa Watahiniwa katika Swali la 34

Kama ilivyooneshwa katika Chati Na. 16, watahiniwa wengi
(72.78%) walichagua jibu sahihi A, kufyeka na kufukia madimbwi.
Watahiniwa hao, walitambua kuwa ugonjwa wa malaria hudhibitiwa
kwa kuharibu mazalia ya mbu jike aina ya Anofelesi kama vile
kujaza maji katika mabwawa na kufyeka majani.

Kwa upande mwingine, asilimia 26.20 ya watahiniwa waliochagua
kati ya vipotoshi B, C, D na E walikosa umahiri kuhusu njia sahihi ya
kuharibu mazalia ya mbu. Kwa mfano, wale waliochagua kipotoshi
B, kufagia na kupanda miti walikosa maarifa kuwa hizi ni njia za
kutunza mazingira na kuyafanya safi na salama na siyo kuangamiza
mazalia ya mbu. Watahiniwa waliochagua kipotoshi C, kupanda
maua na kufyeka walikosa uelewa kuwa upandaji wa maua
huongeza mazalia ya mbu ingawa huweka mazingira katika hali ya
kuvutia.

Hata hivyo, watahiniwa waliochagua kipotoshi D, kuondoa buibui na
kudeki walishindwa kuelewa kuwa hizi ni njia zinazotumika katika
maisha ya kila siku kusafisha mazingira ya nyumba na siyo
kuangamiza mazalia ya mbu. Aidha, watahiniwva waliochagua
kipotoshi E, kufukia mashimo yaliyojaa na kuchimba mapya walikosa
umahiri katika kutambua kuwa mbu hawazaliani katika mashimo
yasiyokuwa na maji yaliyotuama.

Swali la 35: Ipi kati ya zifuatazo haihusiani na kanuni za kiafya
ambazo kila mmoja anatakiwa azifuate ili awe na afya
bora?

A Kula lishe bora

B Kusafisha mazingira

C Kutumia maji safi na salama

D Kufahamu michezo mbalimbali
E Kupumzika na kulala

Swali lilipima umahiri wa watahiniwa katika kubaini mambo
yasiohusiana na kanuni za afya. Swali lilifanywa na watahiniwa
1,093,469 (98.70%). Ufaulu wa watahiniwa katika swali hili ulikuwa
wa wastani kwani watahiniwa 516,484 (46.62%) walijibu kwa
usahihi. Hata hivyo, watahiniva 576,985 (52.08%) walishindwa
kujibu kwa usahihi ambapo walichagua kati ya vipotoshi A, B, Cna E
kama inavyooneshwa katika Jedwali Na. 19.

Jedwali Na. 19: Idadi na Asilimia ya Watahiniwa katika Kila

Chaguo
Chaguo A B C D* E Mengine
Idadly_a_ 151,260 | 142,637 | 57,175 | 516,484 | 225,913 14,331
Watahiniwa
Asilimia ya 13.65 12.88 5.16 46.62 20.39 1.29
Watahiniwa

Jedwali Na. 19 linaonesha kuwa asilimia 46.62 ya watahiniwa
waliweza kuchagua jibu sahihi D, kufahamu michezo mbalimbali.
Watahiniwa hao waliweza kutambua kuwa, kufahamu michezo
mbalimbali hakusaidii kuwa na afya bora bali iwapo mtu atashiriki
kucheza michezo hiyo basi humsaidia kuwa na afya bora.

Takwimu pia zinaonesha kuwa asilimia 52.08 ya watahiniwa
walishindwa kujibu kwa usahihi kwa kuchagua miongoni mwa
vipotoshi A, B, C na E ikiashiria kuwa walikosa uelewa kuhusu
mambo yasiyohusiana na kanuni za afya. Kwa mfano, watahiniwa
waliochagua kipotoshi A, kula lishe bora walikosa maarifa kuwa kula
lishe bora yaani mlo wenye kabohaidreti, protini, fati, vitamini, madini
na chumvichumvi ni miongoni mwa kanuni za afya. Watahiniwa
waliochagua kipotoshi B, kusafisha mazingira hawakuelewa kuwa
mazingira safi husaidia kuzuia mazalia ya vimelea vya magonjwa,
hivyo ni miongoni mwa kanuni za afya. Vilevile, watahiniwa
waliochagua kipotoshi C, kutumia maji safi na salama walikosa
umahiri wa kuelewa kuwa kutumia maji safi na salama huimarisha
afya ya mwili hivyo ni miongoni mwa kanuni za afya. Hali kadhalika,
watahiniwa waliochagua kipotoshi E, kupumzika na kulala walikosa
maarifa kuwa ili mtu awe na afya bora ni lazima apate muda wa
kutosha kupumzika au kulala.

Swali la 36: Ni magonjwa yapi yanayotokana na kurithi kasoro
katika vinasaba kutoka kizazi kimoja kwenda kingine?

Kifafa na kichocho

Selimundu na hemophilia

Ualibino na homa ya ini

Pumu na kifua kikuu

Hemofilia na kisonono

mooOw>»

Swali lilipima umabhiri wa watahiniwa kubaini magonjwa ya kurithi
yatokanayo na kasoro katika vinasaba. Jumla ya watahiniwa
1,092,526 (98.62%) walijibu swali hili, kati yao 585,118 (52.82%)
walijibu kwa usahihi na watahiniwa 507,408 (45.80%) walishindwa
kujibu kwa usahihi. Ufaulu wa jumla katika swali hili ni wa wastani
kama inavyooneshwa katika Jedwali Na. 20.

Jedwali Na. 20: Idadi na Asilimia ya Watahiniwa katika Kila

Chaguo
Chaguo A B* C D E Mengine
Idadi ya
Watahiniwa 78,676 | 585,118 | 154,235 | 177,654 | 96,843 15,274
Asilimia ya
Watahiniwa 7.10 52.82 13.92 16.04 8.74 1.38

Takwimu katika Jedwali Na. 20 zinaonesha kuwa zaidi ya nusu ya
watahiniwa (52.82%) walichagua jibu sahihi B, selimundu na
hemophilia. Watahiniwa hao walikuwa na umahiri wa kutosha
kuhusu aina za magonjwa yanayorithiwa kutokana na kasoro katika
vinasaba.

Aidha, watahiniwa waliochagua kipotoshi A, kifafa na kichocho
hawakuwa na uelewa kuwa kifafa hutokana na hitilafu kwenye
ubongo na kichocho ni ugonjwa unaoenezwa na konokono na siyo
kasoro za vinasaba zinazorithiwa kutoka kizazi kimoja kwenda
kingine. Watahiniwa waliochagua kipotoshi C, ualibino na homa ya
ini walikosa maarifa kuwa ualibino siyo ugonjwa ingawa unatokana
na kasoro za vinasaba na homa ya ini ni miongoni mwa magonjwa
ya kuambukiza. Hata hivyo, watahiniwa waliochagua kipotoshi D,
pumu na kifua kikuu hawakujua kuwa kifua kikuu ni ugonjwa wa
kuambukiza unaosababishwa na bakteria na siyo ugonjwa wa
kurithi. Vilevile, watahiniwa waliochagua kipotoshi E, hemophilia na
kisonono hawakuwa na uelewa kuwa kisonono ni ugonjwa wa
kuambukiza unaosababishwa na bakteria ambao huambukizwa kwa
kufanya ngono zembe.

Swali la 37: Watu wanaofanya kazi ngumu za kubeba mizigo
wanastahili kula aina gani ya chakula kwa wingi?

Vitamini

Mafuta

Madini

Wanga

Protini

moOw>»

Swali lilipima uelewa wa watahiniwa kuhusu umuhimu wa vyakula
vya wanga kwa watu wanaofanya kazi ngumu. Ufaulu katika swali
hili ulikuwa wa wastani ambapo watahiniwva 608,810 (54.96%)
walijibu swali kwa usahihi na watahiniva 483,613 (43.66%)
walishindwa kujibu swali kwa usahihi. Jedwali Na. 21 linaonesha
ufaulu wa watahiniwa katika kila chaguo.

Jedwali Na. 21: Idadi na Asilimia ya Watahiniwa katika Kila

Chaguo
Chaguo A* B C D E Mengine
ldadi ya
Watahiniwa 118,739 | 65,884 | 74,712 | 608,810 | 224,278 15,377

Asilimia ya 10.72| 5.95| 6.74| 5496| 2025 1.39
Watahiniwa

Takwimu katika Jedwali Na. 21 zinaonesha kuwa, asilimia 54.96 ya
watahiniwa walichagua jibu sahihi D, wanga. Watahiniwa hao
walikuwa na uelewa wa kutosha kuwa watu wanaofanya kazi ngumu
kama vile kubeba mizigo ns wsukuma mikokoteni au toroli wanahitaji
kula mlo kamili wenye vyakula vya wanga kwa wingi kwani husaidia
kuongeza nguvu mwilini.

Kwa upande mwingine, asilimia 43.66 ya watahiniwa walioshindwa
kuchagua jibu sahihi walikosa uelewa kuhusu umuhimu wa vyakula
vya wanga katika mwili wa binadamu hususani kwa wale
wanaofanya kazi ngumu. Kwa mfano, watahiniwa waliochagua
kipotoshi A, vitamini walikosa maarifa kuwa vitamini haviongezi
nguvu mwilini bali huusaidia mwili kupambana na vimelea vya
magonjwa. Watahiniwa waliochagua kipotoshi B, mafuta
hawakuweza kubaini kuwa kundi hili la vyakula huupatia mwili joto

na siyo kuupa mwili nguvu. Hata hivyo, watahiniwa waliochagua
kipotoshi C, madini hawakuwa mahiri kubaini madini husaidia
kuimarisha mifupa, meno na ubongo ila siyo kuupa mwili nguvu.
Vilevile, watahiniwa waliochagua kipotoshi E, protini hawakuwa na
umabhiri wa kueleza kazi ya protini ambayo ni kujenga mwili.

Swali la 38: Mfumo wa mmeng’enyo wa chakula katika mwili wa
binadamu unaundwa na sehemu mbalimbali. Ni
sehemu gani inayofyonza maji na madini?

Utumbo mpana

Utumbo mwembamba

Tumbo

Mfuko wa nyongo

Umio

mooOw>

Swali lilipima umahiri wa watahiniwa katika kutambua mifumo
mbalimbali ya mwili wa binadamu hususani kazi za utumbo mpana
katika mfumo wa mmeng’enyo wa chakula. Takwimu zinaonesha
kuwa ufaulu wa watahiniwa katika swali hili ulikuwa hafifu kwani
watahiniwa 250,375 (22.60%) pekee walichagua jibu sahihi A,
utumbo mpana. Takribani robo tatu 840,176 (75.84%) ya watahiniwa
walichagua baina ya vipotoshi B, Utumbo mwembamba, C, Tumbo,
D, mfuko wa nyongo na E, umio. Muhtasari wa ufaulu wa watahiniwa
katika swali hili umeoneshwa katika Chati Na. 17.

1.56%

Chaguo
mA*
=B
mC
mD
mE

= Mengine

Chati Na. 17: Ufaulu wa Watahiniwa katika Swali la 38

Watahiniwa waliochagua jibu sahihi A, utumbo mpana walikuwa na
ufahamu mzuri kuhusu kazi ya utumbo mpana katika mmeng’enyo
wa chakula kuwa ni kufyonza maji na madini.

Hata hivyo, watahiniwa waliochagua kipotoshi B, utumbo
mwembamba walikosa uelewa kuhusu kazi ya utumbo mwembamba
kuwa ni kufyonza virutubisho vya chakula na siyo maji wala madini.
Kwa upande mwingine, watahiniwa waliochagua kipotoshi C, tumbo
hawakuwa na maarifa kuwa, kazi ya tumbo katika mfumo wa
mmeng’enyo wa chakula ni kuhifadhi chakula kwa muda, kutoa asidi
ya haidrokloriki ili kuua vijidudu vya magonjwa na kuzalisha
vimeng’enya vinavyosaidia kumeng’enya chakula. Watahiniwa
waliochagua kipotoshi D, mfuko wa nyongo hawakujua kuwa mfuko
wa nyongo hutoa nyongo inayovunjavunja fati na siyo kufyonza maiji
wala madini. Watahiniwa waliochagua kipotoshi E, umio walikosa
maarifa ya kutosha kuwa umio hupitisha chakula kinachotoka
kinywani kuelekea tumboni.

Swali la 39: Densiti ya mbao ni kilogramu 20 kwa meta za ujazo.
Ikiwa mbao zina ujazo wa meta 90, tafuta tungamo la

mbao.

A kg 110.0
B kg 0.222
C kg 4.5

D kg 1800
E kg 180.0

Swali hili lilipima umabhiri wa watahiniwa katika kutambua nadharia
za kisayansi na kiteknolojia na kukokotoa tungamo la mbao. Kati ya
1,090,911 (98.48%) waliojibu swali hili, watahiniva 133,447
(12.05%) pekee walichagua jibu sahihi D, kg 1800. Jumla ya
watahiniwa 957,464 (86.43%) walishindwa kuchagua jibu sahihi na
badala yake walichagua vipotoshi A, B, C na E kama inavyoonesha
kwenye Chati Na. 18.

Chati Na. 18: Ufaulu wa Watahiniwa katika Swali la 39

Takwimu katika Chati Na. 18 zinaonesha kuwa watahiniwa walio
wengi (86.43%) walishindwa kujibu swali hili kwa usahihi.
Watahiniwa hao waliochagua vipotoshi A, kg 110.0, B, kg 0.222, C,
kg 4.5 na E, kg 180.0 kwani walikosa maarifa ya kutosha kuhusu
kanuni na njia sahihi za kukokotoa tungamo ya mbao. Watahiniwa
walio wengi walikosa stadi za ukokotoaji ambapo walipata
changamoto ya kukokotoa namba nzima. Kwa mfano, baadhi yao
waliandika; Tungamo = 90 x 20 = kg 180, badala ya tungamo = 90 x
20 = kg 1800. Vilevile, baadhi ya watahiniwa walitumia kanuni zisizo

sahihi kama vile tungamo = densiti + ujazo na tungamo:d(?nSItI
ujazo
badala ya kutumia kanuni ya tungamo = densiti x ujazoili kutafuta

jibu sahihi.

Hata hivyo, asilimia 12.05 ya watahiniwa walichagua jibu sahihi.
Watahiniwa hao walikuwa na maarifa ya kutosha kuhusu kanuni na
njia ya kukokotoa tungamo ya mbao kama ifuatavyo:
tungamo = kg/m°*20 x m*90 =kg 1800. Hivyo waliweza kubaini
kuwa chaguo D, kg 1800 ndiyo jibu sahihi.

Swali la 40: Nyambizi ni aina ya meli inayoweza kuzama au kuelea
ndani ya maji. Kama nyambizi ipo ndani ya maji na
inatakiwa ielee, ni nini kinatakiwa kufanyika?

A Maji kutolewa na hewa kujazwa kwenye matangi.

B  Maji kutolewa na kuacha matangi yakiwa tupu
bila hewa.

C Kuongeza kanielezi kwenye matangi kwa kutumia
ugiligili mwepesi.

D Hewa kutolewa kwenye matangi ili kupunguza
uzito.

E Kusawazisha kanielezi na kani ya uvutano
kwenye nyambizi.

Swali lilitoka kwenye umahiri wa uchunguzi na ugunduzi wa
kisayansi na kiteknolojia. Swali hili lilipima uwezo wa watahiniwa
kubaini dhana ya kuzama au kuelea kwa nyambizi katika maji. Jumla
ya watahiniwa 1,090,548 (98.44%) walijibu swali hili: kati yao
watahiniwa 283,239 (25.57%) walijibu kwa usahihi na watahiniwa
807,309 (72.87%) walishindwa kulijibu kwa usahihi. Hii inaashiria
kulikuwa na ufaulu hafifu katika swali hili. Chati Na. 19 inaoesha
takwimu za ufaulu wa watahiniwa katika kila chaguo.

1.56

Chati Na. 19:; Ufaulu wa Watahiniwa katika Swali la 40

Jedwali Na. 19 linaonesha kuwa idadi kubwa (807,309) ya

watahiniwa walishindwa kujibu swali hili kwa usahihi kwa kuchagua

vipotoshi B, C, D na E. Watahiniwa hao walikosa uelewa kuhusu

dhana ya kuelea kwa kuwa walishindwa kubaini hali inayofanya

nyambizi kuelea au kuzama katika maji. Mathalani, watahiniwa

waliochagua kipotoshi B, maji kutolewa na kuacha matangi yakiwa
tupu bila hewa hawakuweza kubaini kuwa kujaza hewa kwenye
matangi kunaifanya nyambizi iwe na densiti ndogo kuliko densiti ya
maji ili iweze kuelea ndani ya maji. Kwa upande mwingine, kulikuwa
na watahiniwa waliochagua kipotoshi C, kuongeza kanielezi kwenye
matangi kwa kutumia ugiligili mwepesi. Watahiniwa hao hawakuwa
na uelewa kuwa kanielezi haiongezwi kwenye matangi bali ipo
kwenye ugiligili (maji) kwa uasili wake. Watahiniwa waliochagua
kipotoshi D, hewa kutolewa kwenye matangi ili kupunguza uzito
walishindwa kuelewa kuwa hewa ikitolewa kwenye matangi densiti
ya nyambizi itakuwa kubwa kuliko ya maji, hivyo nyambizi itazama
kwenye maji. Hali kadhalika, watahiniwa waliochagua kipotoshi E,
kusawazisha kanielezi na kani ya uvutano kwenye nyambizi
walikosa umabhiri kuwa kuzama na kuelea kwa meli kunatokana na
matangi kujazwa maji au hewa na si kusawazishwa kwa kanielezi na
kani uvutano.

Hata hivyo, watahiniwa 283,239.(25.57%) waliochagua jibu sahihi A,
maji kutolewa na hewa kujazwa ndani ya matangi walikuwa na
maarifa ya kutosha kuhusu dhana ya kuelea. Watahiniwa hao
walitambua kuwa nyambizi inapokuwa imezama ndani ya maji na
inatakiwa kuelea maji hutolewa kwenye matangi na kujaza hewa
ndani ya matangi hayo ambayo husababisha nyambizi kuwa na
densiti ndogo kuliko densiti ya maji; na hivyo kuweza kuelea.

Sehemu B: Maswali ya Majibu Mafupi

Swali la41: Mimea ina umbijani ambayo husharabu nishati ya jua
na kutumika katika usanisi nuru. Je ni vitu gani vingine
ambavyo hutumiwa na mimea kama malighafi katika
kusanisi nuru?

Swali lilipima umabhiri wa watahiniwa katika kubaini mahitaji muhimu
ili mmea uweze kujitengezea chakula chake. Takwimu zinaonesha
kuwa, ufaulu wa watahiniwa katika swali hili ulikuwa mzuri ambapo
watahiniwa 709,966 (64.1%) waliweza kupata alama 01 hadi 02.
Chati Na. 20 inaonesha mchanganuo wa ufaulu wa watahiniwa
katika swali hili.

Chati Na. 20: Ufaulu wa Watahiniwa katika Swali la 41.

Takwimu katika Chati Na. 20 zinaonesha kuwa watahiniwa 384,441
(34.7 %) waliweza kujibu swali hili kwa usahihi na kupata alama 02.
Watahiniwa hao waliweza kubaini mahitaji mengine ambayo ni hewa
ya kabonidayoksaidi na maji. Hii inaonesha kuwa walikuwa na
uelewa kuhusu mali ghafi zinazohitajika katika mmea ili usanishaji
uweze kufanyika. Kielelezo Na. 41.1 kinaonesha sampulia ya jibu
sahihi la mtahiniwa mmojawapo katika swali hili.

SWALILA 41 () Hewa va Kabonida Ja Fsouidy
(i) Mcﬁi sy —

Kielelezo Na. 41.1: Sampuli ya jibu sahihi katika swali la 41.

Kielelezo Na. 41.1 kinaonesha kuwa mtahiniwa alikuwa na uelewa
wa kutosha kuhusu malighafi zinazohitajika katika usanisi nuru.

Uchambuzi zaidi wa majibu ya watahiniwa unaonesha kuwa asilimia
29.4 ya watahiniwa waliopata alama 01, waliandika malighafi moja ili
mmea ufanye usanisi. Baadhi ya majibu yasiyo sahihi yaliyotolewa
na watahiniwa yalikuwa; mizizi na osimosisi. Majibu haya
yanaonesha kuwa watahiniwa hao hawakujua kuwa mizizi hutumika
kufyonza maji, madini na viini kutoka ardhini kwenda sehemu
mbalimbali za mmea. Watahiniwa hao hawakuelewa kuwa mizizi na
majani siyo malighafi zinazohitajika katika usanisi nuru. Vilevile,
wapo walioandika “osimosisi” bila kujua kuwa osimosisi ni kitendo

cha maji kusafiri kutoka kwenye myeyuko hafifu kwenda kwenye
myeyuko mzito.

Hata hivyo, asilimia 35.9 ya watahiniwa walipata alama 0 kutokana
na sababu mbalimbali kama ifuatavyo: baadhi yao waliandika
“stomata” na “kloroplasti” bila kujua kuwa stomata hufanya kazi ya
kupitisha hewa (oksijeni na kabonidayoksaidi), na kloroplasti ni sel
za kijani zilizopo katika jani/mmea. Pia, wapo waliandika “hewa ya
oksijeni” ambayo ni zao la usanisi nuru na sio malighafi inayohitajika
katika usanis nuru. Aidha, watahiniwa wengine waliandika “udongo”
na “mbolea” kuwa hawakuwa na maarifa kwamba mbolea ni
virutubisho vinavyoufanya mmea ustawi vizuri. Vilevile, wapo
walioandika “uchavushaji’, “joto”, “wanyama” na “kemikali’.
Watahiniwa hao hawakuwa na maarifa kuwa uchavushaji ni kitendo
cha chavua au poleni kutoka katika chavulio la ua kusafirishwa
kwenda kwenye stigima ambayo ni sehemu ya kike ya ua. Kwa
ujumla watahiniwa hao hawakujua kuwa joto, wanyama na kemikali
siyo malighafi zinazohitajika katika mchakato wa fotosinthesisi.
Kielelezo Na. 41.2 kinaonesha sampuli ya jibu lisilo sahihi kutoka
kwa mmoja wa watahiniwa waliojibu swali hili.

Kielelezo Na. 41.2: Sampuli ya jibu lisilo sahihi katika swali la 41.

Katika Kielelezo Na. 41.2, mtahiniwa aliandika “majani ya mmea”.
Mtahiniwa huyo hakujua kuwa majani ni sehemu ya mmea
inayotengeneza chakula.

Swali la 42: Mama mjamzito alipohudhuria kliniki, alielekezwa na
daktari kuwa baada ya kujifungua anatakiwa
kumnyonyesha mtoto maziwa ya mama walau kwa
miezi mitatu ya mwanzo badala ya kumpa maziwa ya
kopo. Je, ni kwa nini alishauriwa kufanya hivyo?

Swali hili lilipima umabhiri wa watahiniwa kufuata kanuni za afya ili
kujenga afya bora hususani katika kutambua umuhimu wa maziwa
ya mama kwa mtoto angalau kwa miezi mitatu ya mwanzo badala ya
kutumia maziwa ya unga (kopo). Ufaulu wa watahiniwa katika swali
hili ni mzuri kwani asilimia 77.6 walijibu kwa usahihi na asilimia 22.4
walishindwa kujibu kwa wusahihi. Chati Na. 21 inaonesha
mchanganuo wa ufaulu wa watahiniwa katika swali hili.

Chati Na. 21: Ufaulu wa Watahiniwa katika Swali la 42

Uchambuzi wa majibu ya watahiniwa unaonesha kuwa watahiniwa
859,733 (77.6 %) walijibu swali hili kwa usahihi na kupata alama 02.
Watahiniwa hao waliweza kueleza umuhimu wa maziwa ya mama
kwa mtoto kuwa yana virutubisho vyote vinavyohitajika kumjengea
mtoto kinga ya asili. Kielelezo Na. 42.1 kinaonesha sampuli ya jibu
sahihi la mtahiniwa mmojawapo katika swali hili.

SWALI LA 42
i _\-(_uo_o o f‘&‘i‘é’\‘_ ™MaZiwa  aa Thawna \Scu\n\l\cv‘(o\ms\«u \_t;kr«

Kielelezo Na. 42.1: Sampuli ya jibu sahihi katika swali la 42

Katika Kielelezo Na. 42.1, mtahiniwa alikuwa na umabhiri wa kutosha
kuhusu umuhimu wa maziwa ya mama kwa mtoto.

60



Kwa upande mwingine, watahiniwa 248,067 sawa na asilimia 22.4
walipata alama 0. Baadhi yao waliandika kuwa maziwa ya mama
hutolewa kwa mtoto kwasababu alikuwa na magonjwa. Watahiniwa
hao hawakuelewa kuwa mtoto hanyonyi maziwa ya kwanza ya
mama kwa kuwa ana magonjwa bali ili awe na kinga madhubuti
dhidi ya magonjwa. Vilevile, wengine walijibu kwa kwa kuandika
sababu mtoto hali chakula. Watahiniwa hao hawakujua kuwa
maziwa ya mama ni mlo kamili wenye makundi yote ya chakula
ambayo ni kabohaidreti, protini, vitamini, maji, fati, madini na
chumvichumvi. Kwa ujumla, watahiniwa hao walikosa uelewa kuwa
maziwa ya mama ni muhimu katika kuboresha afya ya mtoto kwa
sababu yana virutubisho muhimu kwa ajili ya ukuaji wa mtoto.
Kielelezo Na. 42.2 kinaonesha sampuli ya jibu lisilo sahihi la
mtahiniwa mmojawapo katika swali hili.

SWALILA®2 ATl /)/llaagd nduyd aﬁl/a?” e

Kielelezo Na. 42.2: Sampuli ya jibu lisilo sahihi katika swali la 41.

Katika Kielelezo Na. 42.2 mtahiniwa aliandika “mtoto umleavyo
ndivyo akuavyo”. Mtahiniwa huyu alikosa maarifa kuwa mama
mjamzito hakushauriwa juu ya malezi ya mtoto bali kuhusu umuhimu
wa kumnyonyesha mtoto.

Swali la 43: Ikiwa mwanafunzi aliunganisha sakiti yenye tofauti ya
potenshali ya volti 12 na kiasi cha mkondo wa umeme
unaopita ni ampia 3, tafuta ukinzani katika sakiti hiyo.

Swali lilipima uwezo wa watahiniwa kukokotoa ukinzani katika sakiti.
Takwimu zinaonesha kuwa, ufaulu wa watahiniwa katika swali hili
ulikuwa hafifu ambapo asilimia 62.2 ya watahiniwa walipata alama O
hadi 0.5. Watahiniwa wachache (37.8%) walipata alama 1 hadi 2.
Chati Na. 22 inaonesha uchambuzi wa ufaulu wa watahiniwa katika
swali hili.

Chati Na. 22: Ufaulu wa Watahiniwa katika Swali la 43

Takwimu katika Chati Na. 22 inaonesha kuwa jumla ya watahiniwa
419,918 sawa na asilimia 37.9 walipata alama 0. Watahiniwa hao
walikosa ufahamu wa kukokotoa ukinzani kwa kutumia kanuni ya

R:¥. Watahiniwa walio wengi hawakuwa mahiri ambapo walikosa

stadi katika kutumia kanuni na kufanya ukokotoaji wa takwimu ili
kupata jibu sahihi. Baadhi yao walitumia kanuni zisizo sahihi kwani
badala ya kugawanya volteji kwa mkondo wa umeme kama

. . V . . .
inavyoonekana kwenye kanuni R=T, wao walitumia kanuni kama

vile; I=V xR na Rz%. Wengine waliandika | = %=%= 4 A ambayo
ni kanuni ya kukokotoa mkondo wa umeme na siyo ukinzani. Hali
kadhalika, baadhi yao waliandika majibu yasiyo sahihi kama vile kg
4, volteji 5, ohm 14 na ampia 15 bila ya kufanya ukokotoaji. Majibu
hayo yasiyo sahihi yanadhihirisha kuwa walikosa stadi ya ukokotoaji
hususani kutafuta ukinzani katika sakiti. Vilevile, walikosa uelewa
kuhusu kizio sahihi cha ukinzani ambacho ni ohm (Q). Kielelezo Na.
43.1 kinaonesha jibu la mmoja wa watahiniwa aliyeshindwa kujibu
swali hili kwa usabhihi.

Kielelezo Na. 43.2: Sampuli ya jibu lisilo sahihi katika swali la 43.

Katika Kielelezo Na. 43.1 mtahiniwa aliandika kuwa ukinzani ni
sakiti. Mtahiniwa huyo alikosa maarifa kuwa ukinzani hukokotolewa
kwa kutumia kanuni na siyo kuandika sakiti kwani sakiti ni njia ya
umeme.

Uchambuzi zaidi unaonesha kuwa idadi ndogo 198,044 (17.9.%) ya
watahiniwa waliweza kujibu swali hili kwa usahihi na kupata alama 2.
Watahiniwa hao walidhirisha umahiri kukokotoa ukinzani katika sakiti

ya umeme kwa kutumia kanuni sahihi; R=¥. Mwisho, waliweza

kuchanganua takwimu kwa usahihi na kupata jibu ambalo ni ohm 4
au 4Q . Kielelezo Na. 43.2 kinaonesha sampuli ya jibu sahihi la
mtahiniwa mmojawapo katika swali hili.

SWALI LA 43 VORI,
|6 ~.,L[)(\ ;

I- 3 Anpisy Kz o

R - 1 | 2

Kielelezo Na. 43.2: Sampuli ya jibu sahihi katika swali la 43.

Kielelezo Na. 43.2 kinaonesha sampuli ya jibu la mtahiniwa
aliyefuata kwa usahihi hatua zote za kukokotoa ukinzani na kupata
jibu sahihi.

Swali la 44: Chunguza Kielelezo kifuatacho na kisha jibu maswali
yanayofuata:

A —‘

(&) Nini kazi ya sehemu zilizooneshwa kwa herufi A
and B?

(b) Sehemu C inauhusiano gani na sehemu D katika
utendaji kazi?

Swali hili liligawanyika katika vipengele viwili (a) na (b). Kipengele
(a) kilipima umahiri wa watahiniwa kubainisha kazi za sehemu A na
B katika mfumo wa mkojo kama inavyooneshwa kwenye mchoro.
Kipengele (b) kilipima umahiri wa watahiniwa katika kueleza
uhusiano uliopo kati ya figo na kibofu cha mkojo katika ufanyaji kazi
mwilini.

Ufaulu wa watahiniwa katika swali hili ulikuwa hafifu kwa kuwa, zaidi
ya theluthi mbili (89.9%) ya watahiniwa walipata chini ya alama 01.
Hata hivyo, watahiniwa wachache 111,738 (10.1%) walijibu kwa
usahihi kwa kupata alama 01 hadi 02. Chati Na.23 inaonesha
takwimu za ufaulu wa watahiniwa katika swali hili.

Chati Na. 23: Ufaulu wa Watahiniwa katika Swali la 44

Uchambuzi wa takwimu katika Chati Na. 23 unaonesha kuwa,
watahiniwa 996,062 sawa na asilimia 89.91 walishindwa kujibu swali
hili kwa usahihi hivyo walipata alama 0 hadi 1 kutokana na sababu
mbalimbali. Kwa mfano, baadhi yao waliandika kuwa kazi ya
sehemu ya A na B ni kuchuja mkojo na C na D ni kuchuja sumu.
Watahiniwa hao hawakuwa na maarifa juu ya ukweli kwamba kazi
ya kuchuja mkojo ni ya figo na siyo kazi ya sehemu zilizooneshwa
kwa herufi A na B kwani sehemu hizo ni mishipa ya damu
inayoingiza na kutoa damu kwenye figo. Pia, kazi ya kuchuja sumu
ni ya ini na siyo kazi ya sehemu zilizooneshwa kwa herufi C (figo) na
D (kibofu cha mkojo).

Baadhi ya watahiniwa walioandika majibu yasiyo sahihi kama vile,
sehemu C inatunza mbegu za kike, sehemu D hupokea mbegu za
kiume kwenda kwa mwanamke na mrija wa falopio. Watahiniwa hao
walichanganya dhana za mfumo wa uzazi na ule wa utoaji, taka
mwilini kama inavyoonekana katika kielelezo Na. 44.1 vilevile, wapo
walioandika kuingiza na kutoa hewa ya kabonidayoksaidi na oksijen
mwilini hawa walichanganya dhana ya mfumo wa upumuaji na utoaji
taka mwili. Kuingiza na kutoa hewa za kabonidayoksaidi na oksijeni
hufanywa na pua katika mfumo wa upumuaji. Kielelezo 44.1
kinaonesha majibu yasiyo sahihi ya mtahiniwa mmojawapo.

Kielelezo Na. 44.1: Sampuli ya jibu lisilo sahihi katika swali la 44.

Kielelezo 44.1, kinaonesha kuwa mtahiniwa huyo alikosa umahiri wa
kutosha kuwa sehemu zilizooneshwa kwa herufi C na D hazihusiani
na mfumo wa uzazi.

Kwa upande mwingine, watahiniwa 12,168 (1.1%) walijibu swali hili
kwa usahihi na kupata alama 02. Watahiniwa hao walikuwa na
maarifa ya kutosha kuhusu mfumo wa mkojo katika mwili wa
binadamu ambapo waliweza kubaini kazi ya sehemu iliyooneshwa
kwa herufi A ambayo ni mshipa wa damu ambao hutoa damu
kwenye figo kwenda kwenye moyo. Vilevile, walibaini kuwa sehemu
iliyooneshwa kwa herufi B, ni mshipa wa damu ambao huchukua
damu kutoka kwenye moyo kwenda kwenye figo. Hata hivyo,
walidhihirisha umahiri wao kwa kueleza uhusiano uliopo kati ya
sehemu iliyooneshwa kwa herufi C (figo) na D (kibofu cha mkojo).
Walieleza kuwa figo huchuja takamwili kwenye damu na takamwili
hizo huhifadhiwa kwa muda na kibofu cha mkojo. Kielelezo 44.2
kinaonesha sampuli ya jibu sahihi la mtahiniva mmojawapo katika
swali hili.

Kielelezo Na. 44.2: Sampuli ya jibu sahihi katika swali la 44.

Katika Kielelezo Na. 44.2 mtahiniwa ameweza kueleza kwa usahihi kazi za
sehemu A na B pia uhusiano uliopo kati ya Sehemu C na D sambamba na
kazi zake.

Swali la 45: Wataalamu wa afya husisitiza watu kufanya mazoezi
ya mara kwa mara. Kwa nini ni muhimu kuzingatia
ushauri huo?

Swali hili lilipima umahiri wa watahiniwa katika kutunza afya na
mazingira hususan kufuata kanuni za afya ili kujenga afya bora.
Uchambuzi wa takwimu unaonesha kuwa, watahiniwa 1,004,965
(90.72%) waliweza kujibu swali hili kwa usahihi na watahiniwa
102,835 (9.28%) walishindwa kujibu kwa usahihi. Hii inaonesha
kuwa ufaulu wa watahiniwa katika swali hili ulikuwa mzuri kama
inavyoonesha katika Chati Na. 24.

Chati Na. 24: Ufaulu wa Watahiniwa katika Swali la 45

Takwimu katika Chati Na. 24 zinaonesha kuwa asilimia 90.72 ya
watahiniwa walipata alama zote 02 katika swali hili. Watahiniwa hao
walieleza kwa usahihi umuhimu wa kufanya mazoezi ya mwili
ambao ni kusaidia kuimarisha afya ya mwili kwa kuinua kinga ya
mwili. Hii inaonesha kuwa watahiniwa wengi walikuwa na uelewa
mzuri kuhusu kufuata kanuni za afya ili kujenga afya bora. Kielelezo
Na. 44.1 kinaoesha sampuli ya jibu sahihi la mtahiniwa mmojawapo
katika swali hili.

Kielelezo Na. 45.1: Sampuli ya jibu sahihi katika swali la 45.

Katika Kielelezo Na. 45.1, mtahiniwa ameeleza kwa usahihi faida ya
kufanya mazoezi ya mwili mara kwa mara.

Kwa upande mwingine, watahiniwa 102,835 (9.28%) walishindwa
kujibu kwa usahihi hivyo walipata alama 0. Watahiniwa hao walikosa
umahiri wa kutumia uzoefu katika maisha ya kila siku kueleza
sababu kwa nini watu hushauriwa kufanya mazoezi ya mwili. Kwa
mfano, baadhi yao waliandika; ili kuongeza nguvu mwilini,
husababisha kupata shinikizo la damu na ili kujikinga na magonjwa
nyemelezi. Majibu hayo yanaonesha kuwa watahiniwa hao walikosa
ufahamu kuwa mazoezi ya mwili husaidia kuondoa tatizo la shinikizo
la damu. Vilevile, walikosa uelewa kuwa magonjwa nyemelezi
hushambulia mwili pale kinga inapopungua au pale mtu anapokuwa
ameathirika na magonjwa mengine kama vile UKIMWI na huweza
kuzuiliwa kwa kula vyakula vinavyoinua kinga ya mwili kama mboga
za majani na matunda. Aidha, watahiniwva wengine waliandika
mazoezi ya viungo husababisha maumivu ya kifua. Watahiniwa hao
walikosa ufahamu kuwa maumivu ya kifua huweza kusababishwa na
kasoro zinazoweza kutokea katika mfumo wa upumuaji kama vile
pumu na kupata vidonda kifuani. Kielelzo Na. 45.2, kinaonesha
sampuli ya jibu lisilo sahihi la mtahiniwa mmojawapo katika swali hili.

Kielelezo Na. 45.2: Sampuli ya jibu lisilo sahihi katika swali la 45.

Katika Kielelezo Na. 45.2, mtahiniwa alikosa maarifa kuwa mwili
hupata nguvu kwa kula vyakula vya wanga kama vile mihogo, wali,
mahindi na viazi na siyo kutokana na mazoezi ya mwili.

4.1

4.2

UCHAMBUZI WA UFAULU WA WATAHINIWA KATIKA KILA
UMAHIRI

Mtihani wa somo la Sayansi na Teknolojia ulipima umabhiri wa
Kutunza Afya na Mazingira, Kufahamu Misingi ya Sayansi na
Teknolojia na Kufanya Uchunguzi na Ugunduzi wa Kisayansi na
Teknolojia.

Uchambuzi wa ufaulu kwa kila umahiri unaonesha kuwa umabhiri wa
Kufanya Uchunguzi na Ugunduzi wa Kisayansi na Teknolojia,
Kutunza Afya na Mazingira, na Kufahamu Misingi ya Sayansi na
Teknolojia ulikuwa na ufaulu wa wastani wa asilimia 52.10, 51.18 na
43.78 mtawalia. Kiambatisho A kinaonesha muhtasari wa ufaulu wa
wanafunzi kwa kila umabhiri. Aidha, watahiniwa walipata ufaulu wa
juu wa asilimia 90.72 katika swali la 45 wakati swali la 39 lilikuwa na
ufaulu wa chini wa asilimia 12.05

HITIMISHO NA MAPENDEKEZO

HITIMISHO

Kwa ujumla kiwango cha ufaulu cha watahiniwa katika mtihani wa
Kumaliza Elimu ya Msingi somo la 05 Sayansi na Teknolojia kwa
mwaka 2021 kilikuwa kizuri kwani asilimia 83.28 ya watahiniwa
walifaulu mtihani huu. Ufaulu mzuri wa watahiniwa katika mtihani
huu umechangiwa na umabhiri waliokuwa nao watahiniwa katika
kuchunguza vitu vilivyopo katika mazingira, kutumia teknolojia ya
habari na mawasiliano na kufuata kanuni za usafi kwa kutunza afya
na mazingira bora. Pia walikuwa na uwezo mzuri wa kusoma na
kuandika na kuelewa matakwa ya maswali. Hata hivyo, watahiniwa
wachache (16.72%) walishindwa kujibu maswali vizuri kwa sababu
walikosa umabhiri wa kutosha katika dhana zilizopimwa. Watahiniwa
hawa pia walishindwa kubaini matakwa ya maswali na baadhi yao
walikuwa hawajui kusoma na kuandika.

MAPENDEKEZO
lli kuboresha ufaulu wa watahiniwa katika mtihani wa Kumaliza
Elimu ya Msingi kutoka umahiri ambao wanafunzi walifaulu kwa
kiwango cha wastani na kwenda kiwango Kkizuri yafuatayo
yanapendekezwa:

(@)

(b)

(©)

Walimu wawaongoze wanafunzi kufanya majaribio mbalimbali
katika umahiri wa Kufanya Uchunguzi na Ugunduzi wa
Kisayansi na Teknolojia. Hii itawasaidia watahiniwa kujenga
umahiri unaotarajiwa. Pia, umahiri huo ufundishwe kwa
kuhusisha mazingira ya kila siku kama vile kutokea kwa
upinde wa mvua na kuona taswira kwenye kioo.

Walimu wafundishe kwa vitendo kama vile kupanga makundi
ya vyakula halisi na kutumia picha na michoro inayoonesha
vitendo vya kutunza afya. Njia hizo zitawafanya wanafunzi
kujenga uelewa madhubuti juu ya umabhiri unaokusudiwa
katika uwanja huu pamoja na nyanja nyingine Kkatika
muhtasari.

Walimu watumie zana zinazopatikana katika mazingira halisi
katika ufundishaji wa dhana mbalimbali za Sayansi na
Teknolojia, kwa mfano matumizi ya simu za mikononi na vifaa
vya runinga katika kufundisha Teknolojia ya Habari na
Mawasiliano vinaweza kuchochea umabhiri.

KIAMBATISHO A

UFAULU WA WANAFUNZI KATIKA KILA UMAHIRI ULIOTAHINIWA
PSLE 2021

05 SAYANSI NA TEKNOLOJIA

Mtihani wa 2021

Umabhiri Ufaulu kwa kila | Wastani wa
Na Umahiri Mahususi [
MKUU Swali Ufaulu Maonl
Namba % ya (%)
yaSwali | Ufaulu 0
7 54.59
Kuchunguza vitu 3 71.60
vilivyomo katika '

mazingira 9 81.48

41 64.09

5 55.04

10 57.77

11 54.90

Kufanya _ _ 12 54.07

uenunguz | Kiemuua shesme |55 | 5500
1 Ugunduzi wa 52.10 .
K?sayansi na yake ;g ggig MO

Kiteknolojia :

26 58.79

27 57.63

29 46.83

15 61.55

Kutambua nadharia za

kisayansi na 16 33.36

kiteknolojia 39 12.05

40 25.57

3 21.42

31 83.04

32 72.54

Kufuata Kanuni za 33 32.22
Kutunza Afya I _
2 na Mazingira Afya ili Kujenga Afya 34 72.78 51.18 Wastani

Bora 35 46.62

36 52.82

37 54.96

42 77.61

Mtihani wa 2021
o Ufaulu kwa kila | Wastani wa
Umabhiri . . _
Na Umabhiri Mahususi
MKUU Swali Ufaulu Maoni
Namba % ya (%)
ya Swali | Ufaulu ?
45 90.72
30 73.33
1 38.64
2 21.42
Kutambua mifumo 4 5793
mbalimbali ya mwili 5 41'37
wa binadamu .
38 22.6
44 10.09
Kufanya majaribio ya
kisayansi kwa usahihi 2 ELTE
K EN— 24 32.57
o savans 25 | 71.06
Kufahamu ISayansi
Lo 43 37.83 .
3 Misingi ya 43.78 Wastani
Sayansi na 17 39.55 '
Teknolojia . B 18 66.04
Kutumia teknolojia ya 19 31.60
habari na mawasiliano '
21 35.73
22 49.17

